Монгол Улсын Их Хурлын 2011 оны намрын ээлжит чуулганы Хууль зүйн байнгын хорооны 12 дугаар сарын 06-ны өдөр (Мягмар гариг)-ийн хуралдаан 10  цаг 30   минутад Төрийн ордны  “Б”  танхимд эхлэв.

Байнгын хорооны дарга Д.Одбаяр ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 10  гишүүн ирж, 52,6 хувийн ирцтэй байв. Үүнд:

Чөлөөтэй: Б.Бат-Эрдэнэ, Л.Болд, Ц.Нямдорж, Ж.Сүхбаатар, Ж.Энхбаяр

Өвчтэй:     С.Баяр, Д.Лүндээжанцан, Ц.Мөнх-Оргил, Б.Чойжилсүрэн
Нэг. Цахим гарын үсгийн тухай, үүнтэй холбогдуулан Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр, тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа, холбооны тухай хуульд нэмэлт оруулах тухай хуулийн төслүүд, Цахим гарын үсгийн тухай хуулийг хэрэгжүүлэх зарим арга хэмжээний тухай  Улсын Их Хурлын тогтоолын төсөл /Эцсийн хэлэлцүүлэг/

Хэлэлцэж буй асуудалтай холбогдуулан  Мэдээлэл, шуудан, харилцаа холбоо, технологийн газрын дарга Ж.Бат-Эрдэнэ, Улсын бүртгэлийн ерөнхий газрын Мэдээлэл, технологийн газрын дарга Л.Мөнхбаатар, Улсын бүртгэлийн ерөнхий газрын Мэдээлэл, технологийн газрын дарга Б.Чинбат, мөн газрын мэргэжилтэн Х.Сувдаа, Шинжлэх ухаан технологийн их сургуулийн багш Ө.Эсболд, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Г.Цэрэндулам, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байлцав.

Тогтоолын төслийг эцсийн хэлэлцүүлэгт бэлтгэсэн талаарх ажлын хэсгийн саналыг  Улсын Их Хурлын гишүүн З.Энхболд танилцуулав.

Улсын Их Хурлын гишүүдээс асуулт, санал гараагүй.

Д.Одбаяр: Иргэний хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх хэсэгт байгаа Иргэний хуулийн 42.1.2, цахим хэлбэрээр хийх хэлцэл нь хүсэл зоригоо илэрхийлэгч этгээд нэг цахим баримт бичгийг үйлдэж, Цахим гарын үсгийн тухай хуульд заасан тоон гарын үсэг зурснаар хүчин төгөлдөр болно гэсэн заалтыг  42.1.21. Цахим хэлбэрээр хийх хэлцэл нь хүсэл зоригоо илэрхийлэгч этгээд цахим баримт бичиг үйлдэж, тоон гарын үсэг зурж илгээснийг  банк, санхүүгийн байгууллага хүлээн зөвшөөрч, тоон гарын үсэг зурснаар хүчин төгөлдөр болно гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн 6

Татгалзсан
4

Бүгд 

10

Гишүүдийн олонхийн саналаар дэмжигдлээ.

Цахим гарын үсгийн тухай хууль, Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа, холбооны тухай хуульд нэмэлт оруулах тухай хуулийн төслүүд болон Цахим гарын үсгийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар оруулж батлуулах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн 6

Татгалзсан
4

Бүгд 

10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн З.Энхболд танилцуулахаар тогтов.

Уг асуудлыг 10 цаг 50 минутад хэлэлцэж дуусав.

Хоёр. Хуульчийн эрх зүйн байдлын тухай, Өмгөөллийн тухай хууль хүчингүй болсонд тооцох тухай, Хуульч сонгон шалгаруулах тухай хууль хүчингүй болсонд тооцох тухай,  Хуульчийн эрх зүйн байдлын тухай хуулийг дагаж мөрдөх журмын тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслүүд /Хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга Д.Баттулга, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Энхбат, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байлцав.

Төсөл санаачлагчийн илтгэлийг Монгол Улсын Ерөнхийлөгчийн Тамгын газрын дарга Д.Баттулга танилцуулав.


Улсын Их Хурлын гишүүдээс асуулт, санал гараагүй.


Д.Одбаяр: Хуульчийн эрх зүйн байдлын тухай, Өмгөөллийн тухай хууль хүчингүй болсонд тооцох тухай, Хуульч сонгон шалгаруулах тухай хууль хүчингүй болсонд тооцох тухай,  Хуульчийн эрх зүйн байдлын тухай хуулийг дагаж мөрдөх журмын тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслүүдийг чуулганы нэгдсэн хуралдаанаар  хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн 7

Татгалзсан
3

Бүгд 

10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Оюунхорол танилцуулахаар тогтов.


Уг асуудлыг 11.00 цагт хэлэлцэж дуусав.


Гурав. Шүүхийн тухай хуульд нэмэлт оруулах тухай, Прокурорын байгууллагын тухай хуульд нэмэлт оруулах тухай, Өмгөөллийн тухай хуульд нэмэлт оруулах тухай, Нотариатын тухай хуульд нэмэлт оруулах тухай хуулийн төслүүд /Улсын Их Хурлын гишүүн Х.Тэмүүжин нараас өргөн мэдүүлсэн,  хэлэлцэх эсэх/

Хэлэлцэж буй асуудалтай холбогдуулан  Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Б.Нарантуяа, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байлцав.


Төсөл санаачлагчийн илтгэлийг Улсын Их Хурлын гишүүн Х.Тэмүүжин танилцуулав.


Улсын Их Хурлын гишүүдээс асуулт болон санал гараагүй.


Д.Одбаяр: Шүүхийн тухай хуульд нэмэлт оруулах тухай, Прокурорын байгууллагын тухай хуульд нэмэлт оруулах тухай, Өмгөөллийн тухай хуульд нэмэлт оруулах тухай, Нотариатын тухай хуульд нэмэлт оруулах тухай хуулийн төслүүд Улсын Их Хурлын  чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн 8

Татгалзсан
2

Бүгд 

10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Тэмүүжин танилцуулахаар тогтов.


Уг асуудлыг 11.10 цагт хэлэлцэж дуусав.


Дөрөв. Хүний эрхийн талаар авах зарим арга хэмжээний тухай Улсын Их Хурлын тогтоолын төсөл /Хэлэлцэх эсэх асуудлыг үргэлжилнэ/

Хэлэлцэж буй асуудалтай холбогдуулан  Улсын Их Хурлын Хууль зүйн байнгын хорооны зөвлөх Б.Баасандорж, референт Б.Хонгорзул нар байлцав.


Төсөл санаачлагчийн илтгэлийг Улсын Их Хурлын гишүүн Тэмүүжин  2011 оны 10 дугаар сарын 19-ний өдрийн Байнгын хорооны хуралдаанд танилцуулсан.


Тогтоолын төслийн хэлэлцэх эсэх асуудалтай холбогдуулан Улсын Их Хурлын гишүүн Д.Дэмбэрэл, Х.Жекей нарын асуусан асуултад Улсын Их Хурлын гишүүн Х.Тэмүүжин хариулав.


Улсын Их Хурлын гишүүн Р.Гончигдорж, С.Эрдэнэ, Д.Дэмбэрэл нар санал хэлэв. 


Д.Одбаяр: Хүний эрхийн талаар авах зарим арга хэмжээний тухай Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн 8

Татгалзсан
2

Бүгд 

10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Гончигдорж танилцуулахаар тогтов.


Уг асуудлыг 11.40 цагт хэлэлцэж дуусав.


Тав. Эрүүгийн хуульд нэмэлт оруулах тухай хуулийн төсөл /Анхны хэлэлцүүлэг//Улсын Их Хурлын гишүүн Р.Амаржаргал, З.Энхболд нарын өргөн барьсан/

Хэлэлцэж буй асуудалтай холбогдуулан  Улсын Их Хурлын Хууль зүйн байнгын хорооны зөвлөх Б.Баасандорж, референт Б.Хонгорзул нар байлцав.


Хуулийн төслийг анхны хэлэлцүүлэгт бэлтгэсэн талаарх санал, дүгнэлтийг Улсын Их Хурлын гишүүн З.Энхболд танилцуулав.

Д.Одбаяр: З-аас 6 сар хүртэл хугацаагаар баривчилах ял шийтгэнэ гэж өөрчлөн найруулах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн 8

Татгалзсан
2

Бүгд 

10

Гишүүдийн олонхийн саналаар дэмжигдлээ.


Төслийн 2 дугаар зүйлийн төрийн албан тушаал эрхлэх, төрийн өмчит болон төрийн өмчийн оролцоотой хуулийн этгээдэд ажиллах эрхийг 2 жил хүртэл хугацаагаар хасч гэснийг тодорхой албан тушаал эрхлэх, үйл ажиллагаа явуулах эрхийг 2 жил хүртэл хугацаагаар хасч гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн 8

Татгалзсан
2

Бүгд 

10

Гишүүдийн олонхийн саналаар дэмжигдлээ.


Энэ хуулийн төслийг Хууль зүйн байнгын хорооны  2011 оны 4 сарын 12-ны өдөр, Улсын Их Хурлын чуулганы нэгдсэн хуралдаанаар  2011 оны 4 дүгээр сарын 15-ны өдрийн хуралдаанаар тус тус хэлэлцэн шийдвэрлэжээ.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Тэмүүжин танилцуулахаар тогтов.


Уг асуудлыг 11.50 цагт хэлэлцэж дуусав.


Зургаа. Эрүүгийн хуульд нэмэлт оруулах тухай хуулийн төсөл  /Улсын Их Хурлын гишүүн С.Эрдэнэ нарын өргөн барьсан/ /Анхны хэлэлцүүлэг/

Хэлэлцэж буй асуудалтай холбогдуулан  Улсын Их Хурлын Хууль зүйн байнгын хорооны зөвлөх Б.Баасандорж, референт Б.Хонгорзул нар байлцав.


Хуулийн төсөл санаачлагчийн санал, дүгнэлтийг Улсын Их Хурлын гишүүн С.Эрдэнэ танилцуулав.

Уг асуудалтай холбогдуулан Улсын Их Хурлын гишүүн Р.Гончигдорж, З.Энхболд, Х.Жекей, Д.Одбаяр нарын асуусан асуултад  Улсын Их Хурлын гишүүн С.Эрдэнэ хариулж, тайлбар хийв.

Улсын Их Хурлын гишүүн Х.Тэмүүжин, Р.Гончигдорж нар санал хэлэв.

Д.Одбаяр: Улсын Их Хурлын гишүүн Р.Гончигдоржийн гаргасан, Төрийн эрх мэдлийг хууль бус аргаар авах зорилгоор сонгуулийг зохион байгуулалттайгаар будилаантуулсан бол 5-10 жил хүртэл хугацаагаар хорих ял шийтгэнэ гэсэн саналыг дэмжиж байгаа гишүүд гараа өргөнө үү.

Зөвшөөрсөн 8

Татгалзсан
2

Бүгд 

10

Гишүүдийн олонхийн саналаар дэмжигдлээ.

Тайлбар 2. 821.1-д заасан гэмт хэрэгт оролцохоор завдсан боловч гэмт үйлдэл эхлэхээс өмнө энэ тухай  төрийн зохих байгууллага, албан тушаалтан сайн дураараа мэдэгдсэн этгээдийг эрүүгийн хариуцлагаас чөлөөлнө гэсэн саналыг дэмжиж байгаа гишүүд гараа өргөнө үү.

Зөвшөөрсөн 8

Татгалзсан
2

Бүгд 

10

Гишүүдийн олонхийн саналаар дэмжигдлээ.

822. Эд хөрөнгийн гэсний өмнө их хэмжээний гэдгийг нэмэх саналыг дэмжиж байгаа гишүүд гараа өргөнө үү.

Зөвшөөрсөн 8

Татгалзсан
2

Бүгд 

10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Тэмүүжин танилцуулахаар тогтов.

Хуралдаан 12 цаг 10 минутад өндөрлөв. 

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА






Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ:







Д.ЦЭНДСҮРЭН
УЛСЫН ИХ ХУРЛЫН ХУУЛЬ ЗҮЙН БАЙНГЫН ХОРООНЫ
2011 ОНЫ 12 ДУГААР САРЫН 06-НЫ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Одбаяр:  Байнгын хорооны ирц бүрдэж байна. Улсын Их Хурлын гишүүн Баяр, Лүндээжанцан, Мөнх-Оргил, Чойжилсүрэн гишүүд эмнэлгийн акттай, бусад гишүүд ирэх боломжтой, ирж байна.
Байнгын хорооны хуралдаанаар хэлэлцэх асуудлыг танилцуулъя. Цахим гарын үсгийн тухай, үүнтэй холбогдуулан Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр, тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа, холбооны тухай хуульд нэмэлт оруулах тухай хуулийн төслүүд, Цахим гарын үсгийн тухай хуулийг хэрэгжүүлэх зарим арга хэмжээний тухай  Улсын Их Хурлын тогтоолын төсөл, эцсийн хэлэлцүүлэг.

Хуульчийн эрх зүйн байдлын тухай, Өмгөөллийн тухай хууль хүчингүй болсон тухай, Хуульч сонгон шалгаруулах тухай хууль хүчингүй болсонд тооцох тухай, Хуульчийн эрх зүйн байдлын тухай хуулийг дагаж мөрдөх журмын тухай,  Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслүүд, Гуравдугаарт, Шүүхийн тухай хуульд нэмэлт оруулах тухай, Прокурорын байгууллагын тухай хуульд нэмэлт оруулах тухай, Өмгөөллийн тухай хуульд нэмэлт оруулах тухай, Нотариатын тухай хуульд нэмэлт оруулах тухай хуулийн төслүүд, Улсын Их Хурлын гишүүн Тэмүүжин, Жекей нараас өргөн мэдүүлсэн, хэлэлцэх эсэх.

Хүний эрхийн талаар авах зарим арга хэмжээний тухай Улсын Их Хурлын тогтоолын төсөл, хэлэлцэх эсэх асуудлыг үргэлжлүүлэн хэлэлцэх гэсэн ийм 4 асуудал байна.

Энэ дөрвөн асуудалтай холбогдуулан саналтай гишүүд байна уу? Энхболд гишүүд
З.Энхболд: Хэлэлцэх асуудал дээр хоёр асуудал нэмэх саналтай байна. нэгдүгээрт, 2009 оны 5 сард өргөн барьсан Амаржаргал гишүүн бид хоёрын Эрүүгийн хуулийн нэмэлт байгаа,  130.1. 1301.1. Мэдсээр байж сонгуульд хоёроос дээш санал өгөх гэдэг шинэ зүйл байгаа. Нөгөө дэх нь  2010 онд өргөн барьсан Эрдэнэ, Бат-Үүл, Ганхуяг бид нарын нийлж өргөн барьсан, Сонгуулийн дүнг будилаантуулж төрийн эрх мэдлийг хууль бусаар авах хуйвалдаан зохион байгуулах төрийн эсрэг гэмт хэргийн 821-ээр ийм хоёр эрүүгийн хуулийн нэмэлтийн хэлэлцэх эсэхийг шийдсэн. Сонгуулийн хууль гарах үед хэлэлцүүлгээ хийж дуусгана гэдгээр түр хойшлуулсан байгаа. Зарим нь хоёр жил гаруй болж байна, зарим нь жил гаруй болж байна. Энэ хоёр хуулиа хэлэлцүүлэгт оруулах хэрэгтэй байна гэсэн ийм саналтай байгаа.

Сонгуулийн хуулийн ажлын хэсэг дээр мөнгө тараасныг нотлох баримтыг цуглуулах, бэхжүүлэх, шалгах, үнэлэх гэдэг дээр асуудал гараад Улсын Прокуророос албан ёсоор санал авсан байгаа. Тэгээд Прокуророос ирсэн бичигт, Эрүүгийн байцаан шийтгэх хуулийн  11-ээрээ явж болно. Харин сонгогчдын саналыг худалдан авах гэдэг үйлдлийг шинээр гэмт хэрэгт тооцсон зүйл гарах юм бол гэдэг ийм хариу ирсэн. Тэгээд энэ хариу болон эрүүгийн хоёр хуулийн нэмэлтийг Байнгын хорооны гишүүдэд тарааж өгөөд, үүнийг өнөөдөр хэлэлцэх саналтай байна. 

Д.Одбаяр: Баярлалаа. Өөр саналтай гишүүд байна уу? Эрдэнэ гишүүн
С.Эрдэнэ: Би сая Энхболд гишүүний гаргасан саналыг дэмжиж байна. Тэгээд Сонгуулийн хууль хэлэлцэгдэж байгаа яг энэ явцад Сонгуулийн хууль дүрэм зөрчигсдөд хүлээлгэх хариуцлагыг чангатгах энэ асуудал зайлшгүй шаардлагатай асуудал. Ер нь өнөөдөр сонгууль будилаантуулсан, сонгууль хууль бус үйлдэл хийсэн этгээдэд тооцож байгаа хариуцлага маш сул, тэгээд дандаа захиргааны торгуулийн арга хэмжээ авдаг. Түүнд нь  айдаг, дөлдөг амьтан гэж байхгүй, бүгд дөжирсөн. Тэгэхээр Монгол төрийг байгуулж байгаа энэ сонгуулийн үйл ажиллагааг будилаантуулна гэдэг бол төрийн эсрэг өөрөө онц ноцтой том үйлдэл юм. Тийм учраас үүнийг Эрүүгийн хуульд холбогдох заалтаар зохицуулж, энэ сонгуулийн үр дүнг будилаантуулах замаар төрийн эрх авах оролдлого хийж байгаа этгээдэд хүлээлгэдэг, Эрүүгийн хуулийн хариуцлагыг чангатгах нь зүйтэй юм гэсэн ийм байр суурьтай байгаа юм. Тэгээд Энхболд гишүүний санал оруулж байгаа хуулийн хоёр нэмэлтийг өнөөдөр хэлэлцээд, энэ хэлэлцэх эсэх нь шийдэгдсэн ийм асуудал байгаа. Одоо үүний анхны хэлэлцүүлгийг хийгээд явах нь зүйтэй юм.

Ер нь энэ хоёр нэмэлт батлагдсанаар Сонгуулийн хууль яаж ч гарсан, энэ бол бие даасан эрүүгийн хуулийн заалт болох юм. Ямар ч хуультай зохицоод явах боломжтой. Би бол тэгж үзэж байгаа юм. Тийм учраас үүнийг хэлэлцээд явъя гэсэн ийм саналтай байна.
Д.Одбаяр: Баярлалаа.  Төсөл санаачлагчид хэлэлцүүлэхэд бэлэн байгаа юу?  өөрсдөө.

З.Энхболд: Энэ  нэг нь нэг өгүүлбэртэй, нөгөө дэх нь хоёр өгүүлбэртэй. Бэлэн.

Д.Одбаяр: Тэгвэл энэ асуудлуудыг  хэлэлцэх асуудалд оруулах нь зүйтэй гэж үзэж байгаа гишүүд гараа өргөнө үү.

10-6. Баярлалаа.

Хэлэлцэх асуудлаа баталъя гэсэн саналтай гишүүд саналаа өгөхийг хүсч байна.

10-6. Баярлалаа.

Нэг. Цахим гарын үсгийн тухай, үүнтэй холбогдуулан Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр, тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа, холбооны тухай хуульд нэмэлт оруулах тухай хуулийн төслүүд, Цахим гарын үсгийн тухай хуулийг хэрэгжүүлэх зарим арга хэмжээний тухай  Улсын Их Хурлын тогтоолын төсөл /Эцсийн хэлэлцүүлэг/

Ажлын хэсгийн ахлагч Улсын Их Хурлын гишүүн Энхболд танилцуулна.

З.Энхболд: Хууль зүйн байнгын хорооны дарга, эрхэм гишүүд ээ
Засгийн газраас  2011 оны 10 сарын 21-ний өдөр Улсын Их Хуралд өргөн мэдүүлсэн  Цахим гарын үсгийн тухай хуулийн төсөл болон холбогдох бусад хуулийн төслүүдийн анхны хэлэлцүүлгийг Улсын Их Хурлын чуулганы нэгдсэн хуралдаанаар 2011 оны  11 сарын 17-ны өдөр хэлэлцээд, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн болно.

Ажлын хэсэг дээрх хуулийн төслүүдийг эцсийн хэлэлцүүлэгт бэлтгэж,  чуулганы нэгдсэн хуралдааны анхны хэлэлцүүлгээр дэмжигдсэн Цахим гарын үсгийн тухай хуулийн төслийн хууль тогтоомж зөрчигсдөд  хүлээлгэх хариуцлагын асуудлыг нарийвчлан зохицуулсан саналыг  Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл болох хуулийн 4 дүгээр зүйлийн 4.5 дахь хэсгийг Иргэний хуулийн үзэл  баримтлалтай нийцүүлэн өөрчлөн найруулах саналыг тус тус хуулийн төслүүдэд суулгаж, найруулгын шинжтэй зарим засварыг хийсэн.  Түүнчлэн Байнгын хорооны эцсийн хэлэлцүүлэгт Монгол Улсын Их Хурлын чуулганы хуралдааны дэгийн тухай хуулийн  23 дугаар зүйлийн 23.2.2 дахь заалтын дагуу мөрдөж байгаа хуультай нийцүүлэх үүднээс Иргэний хуульд нэмэлт, өөрчлөлт оруулах тухай хуулийн төслийн 421 дэх хэсгийг Иргэний хуулийн  43 дугаар зүйлийн ерөнхий зарчимд нийцүүлж, гэрээлэгч талууд харилцан хүсэлт зорилгоо илэрхийлж, тоон гарын үсэг зуралцсанаар хэлцэл хүчин төгөлдөр болохоор өөрчлөн найруулах саналыг ажлын хэсэг танилцуулж байна.

Нэгдсэн хуралдааны анхны  хэлэлцүүлгээр олонхийн дэмжлэг авсан саналыг төсөлд нэмж тусгасан эцсийн хувилбарын төсөл болон ажлын хэсгээс гаргасан саналыг томъёолж та бүхэнд тараасан болно. 

Улсын Их Хурлын эрхэм гишүүд ээ
Цахим гарын үсгийн тухай хуулийн төсөл болон холбогдох бусад хуулийн төслүүдийг эцсийн хэлэлцүүлэгт бэлтгэсэн тухай Хууль зүйн байнгын хорооны ажлын хэсгээс гаргасан саналыг хэлэлцэн шийдвэрлэж өгөхийг та бүхнээс хүсье.

Д.Одбаяр: Энхболд гишүүнд баярлалаа. Ажлын хэсгийн гишүүдэд: Мэдээлэл,  шуудан, харилцаа холбоо, технологийн газрын дарга Бат-Эрдэнэ,  Улсын бүртгэлийн ерөнхий газрын  дарга Мөнхбаатар,  Улсын бүртгэлийн ерөнхий газрын Мэдээлэл, технологийн газрын дарга Чинбат,  Засгийн газрын Хэрэг эрхлэх газрын референт Мөнх-Эрдэнэ, Мэдээлэл,  шуудан, харилцаа холбоо, технологийн газрын Бодлого, төлөвлөлтийн хэлтсийн мэргэжилтэн Сувдаа, Шинжлэх ухаан технологийн их сургуулийн багш  Эсболд нар оролцож байна. 
Энхболд гишүүний танилцуулгатай холбогдуулан асуух асуулттай гишүүд байна уу? 

Байхгүй байна.  Үүнийг Засгийн газар буцааж аваад, дахин боловсруулж оруулж ирсэн.

Саналтай гишүүд байна уу? Алга байна.

Энэ нэлээн сайн нухсан хууль. Нэг буцаад, дахиж орж ирээд. Нэг санал байна.  Саналын томъёоллыг уншъя.

Дэгийн  тухай хуульд заасны дагуу  эцсийн хэлэлцүүлэгт дараах саналын томъёоллоор санал хураалгах гэж байна.

Иргэний хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх хэсэгт байгаа Иргэний хуулийн 42.1.2, цахим хэлбэрээр хийх хэлцэл нь хүсэл зоригоо илэрхийлэгч этгээд нэг цахим баримт бичгийг үйлдэж, Цахим гарын үсгийн тухай хуульд заасан тоон гарын үсэг зурснаар хүчин төгөлдөр болно гэсэн заалтыг  42.1.21. Цахим хэлбэрээр хийх хэлцэл нь хүсэл зоригоо илэрхийлэгч этгээд цахим баримт бичиг үйлдэж, тоон гарын үсэг зурж илгээснийг  банк, санхүүгийн байгууллага хүлээн зөвшөөрч, тоон гарын үсэг зурснаар хүчин төгөлдөр болно гэж өөрчлөх саналыг дэмжиж байгаа гишүүд гараа өргөнө үү.

10-6. Баярлалаа

Цахим гарын үсгийн тухай хууль, Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа, холбооны тухай хуульд нэмэлт оруулах тухай хуулийн төслүүд болон Цахим гарын үсгийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар оруулж батлуулах нь зүйтэй гэсэн саналыг дэмжиж байгаа гишүүд гараа өргөнө үү.

10-6.Баярлалаа.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн З.Энхболд танилцуулна.

Ажлын хэсгийнхэнд баярлалаа.

Уг асуудлыг 10 цаг 50 минутад хэлэлцэж дуусав.

З.Энхболд: Би Сонгуулийн хуулийн ажлын хэсэг дээр байж байгаад Эрүүгийн хууль ярихаар хүрээд ирье. Одоо ярьж байгаа бүх асуудлыг төслөөр нь дэмжиж байна. Бүгдийг нь. Эрүүгийн асуудал хэлэлцэхээр дуудчих.

Энд нэг техник хүндрэл байгаа. Зарим нь  З жил, зарим нь 2 жилийн өмнө өргөн баригдсан учраас гишүүд  өнөөдрийн хэлэлцэх асуудалд ороогүй байсан учраас материалаа авчраагүй байгаа. Тэгэхээр Хууль зүйн байнгын хороо өөртөө байгаа материалаа тараагаад өгчих, түүний дараа ярихгүй бол болохгүй байх.

Д.Одбаяр: Ер нь бол Сонгуулийн хуультай холбогдуулаад хойшлуулсан асуудал. Түүнээс бэлтгэлийн хувьд хангагдчихаад байгаа зүйл. 


Хоёр. Хуульчийн эрх зүйн байдлын тухай, Өмгөөллийн тухай хууль хүчингүй болсонд тооцох тухай, Хуульч сонгон шалгаруулах тухай хууль хүчингүй болсонд тооцох тухай,  Хуульчийн эрх зүйн байдлын тухай хуулийг дагаж мөрдөх журмын тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслүүд /Хэлэлцэх эсэх/

Төсөл санаачлагчийн илтгэлийг Монгол Улсын Ерөнхийлөгчийн Тамгын газрын дарга Баттулга танилцуулна.


Д.Баттулга:  Улсын Их Хурлын эрхэм гишүүд та бүхний энэ өдрийн амгаланг айлтгая.


Хуульчийн эрх зүйн байдлын тухай хуулийн зорилго нь, хуульчдын мэргэжлийн өөрөө удирдах ёсны байгууллагыг хөгжүүлэх, эрх зүйт ёс бэхжсэн ихэнх орнуудын жишгээр хуульчдын баарын тогтолцоог нэвтрүүлэх, хууль зүйн боловсрол, хуульчийн шалгалт, тусгай зөвшөөрөл, үргэлжилсэн сургалт, хууль зүйн туслалцаа, өмгөөллийн үйлчилгээ зэрэг уялдаа холбоо бүхий нэгдсэн тогтолцоо болон хуульчдын мэргэжлийн үйл ажиллагаанд баримтлах нэгдсэн стандарт, мэргэжлийн хариуцлагын шинэ зохицуулалтыг бий болгохыг зорьсон. Энэхүү хууль нь нийтдээ  8 бүлэг, 70 зүйлээс бүрдэж байгаа.


Олон улсын баарын холбооноос гаргасан зөвлөмжөөр хуульч нь төрөөс хараат бус, бие даасан үйл ажиллагаа явуулах ёстой. Үүнийг хангах зохицуулалт нь хуульчдын мэргэжлийн өөрөө удирдах байгууллага, төрөөс хараат бусаар чиг үүргээ хэрэгжүүлэх явдал гэж ингэж үзэж, хуулийн төслийг боловсруулсан. Ийм учраас уг хуулиар хуульчдын мэргэжлийн өөрөө удирдах ёсны байгууллага болох хуульчдын танхимыг байгуулах, түүний эрх зүйн үндсийг тодорхойлсон, мөн хуульчдын мэргэжлийн шалгалтыг зохион байгуулах, хуульчдын мэргэжлийн дадлагыг тооцох, хуульчийн мэргэжлийн үйл ажиллагаа эрхлэх тусгай зөвшөөрөл олгох, хуульчдад үргэлжилсэн сургалт зохион байгуулах, хуульчийн мэргэжлийн үйл ажиллагаанд баримтлах дүрэм батлах, хууль зүйн сургуулиудыг боловсролын асуудал эрхэлсэн төрийн захиргааны төв байгууллагатай хамтран магадлан итгэмжлэх, олгох зэрэг чиг үүргийг хэрэгжүүлэх нийтийн статустай  байгууллага байхаар хуулийн төсөлд тусгалаа.

Одоогийн төрийн  гүйцэтгэж байгаа өмгөөллийн шалгалт, лиценз, үргэлжилсэн сургалт зэрэг чиг үүргийг хуульчдын өөрөө удирдах байгууллагад өгснөөр Засгийн газрын бодлоготой бид бүхэн нийцэж байгаа. Өөрөөр хэлбэл төрийн зарим чиг үүргийг төрийн бус байгууллагаар гүйцэтгүүлэх тухай Засгийн газрын бодлоготой энэ бодлого маань нийцэж байгаа гэж ингэж үзэж байна. Энэхүү байгууллага нь заавал гишүүнчлэлтэй байх бөгөөд хуульчдын шалгалтад тэнцэж, хуульчийн танхимд элсэж өргөдлөө өгсөн хүн бүр  эрхэлж буй ажлаас үл хамааран уг хуульчдын танхимын  гишүүн байхаар төсөлд тусгасан юм.


Хуульчдын танхимын чиг үүрэг,  зохион байгуулалт, ажиллах журмыг бусад орны хуульчдын холбооны нийтлэг загварыг жишиг болгон зохицуулахаар хуулийн төсөлд тусгалаа. 


Хуульчдын тусгай зөвшөөрөлтэй болсноор хуульч, шүүгч, прокурор, өмгөөлөгчөөр ажиллах ийм эрхтэй байхаар тусгасан. Шүүгч, прокурор, өмгөөлөгч болон бусад хуульчдад тавигдах нийтлэг үүрэг, хориглох зүйл, сонирхлын зөрчлийн зохицуулалт, хуульчийн тусгай зөвшөөрөлтэй холбоотой хариуцлага, хариуцлагад ногдох журам зэргийг мөн энэ хуульд заасан. Энэхүү хуулиар шүүн таслах ажиллагаанд оролцох эрхтэй өмгөөлөгчийн статус, үйл ажиллагааг зохицуулсан ба эрх, үүрэг, өмгөөлөгчийн үйл ажиллагаа явуулах хэлбэр зэргийг мөн тодорхойлж өгсөн. 


Энэхүү хуулийн төсөл нь Монгол Улсын Үндсэн хуультай нийцэж байгаа бөгөөд хуулийн төсөлтэй холбоотойгоор Хуульчийг сонгон шалгаруулах тухай болон Өмгөөллийн тухай хуулиудыг хүчингүй болгох тухай, Аж ахуйн үйл ажиллагааны тусгай зөвшөөрлийн тухай, Захиргааны хэрэг шийдвэрлэх тухай хуульд нэмэлт, өөрчлөлт оруулах тухай хуулийн төслүүдийг мөн боловсруулж өргөн барьсан юм.


Энэхүү хуулийн төслийн талаар 2011 оны 10 сарын 19-ний өдөр Засгийн газраас ирүүлсэн томъёолол, саналуудыг хүлээн авч, хуулийн төсөлд тусгасан.


Ийнхүү Монгол Улсын Ерөнхийлөгчөөс санаачлан Улсын Их Хуралд өргөн барьсан Хуульчийн эрх зүйн байдлын тухай хуулийн төслийг хэлэлцэж өгөхийг эрхэм гишүүд та бүхнээс хүсье.


Анхаарал тавьсанд баярлалаа.


Д.Одбаяр: Баттулга даргад баярлалаа.  Хуулийн төсөлтэй холбогдуулаад төсөл санаачлагчаас асуух асуулттай гишүүд байна уу? 


Асуулттай гишүүн алга байна.


Төсөлтэй холбогдуулаад санал хэлэх гишүүд байна уу? 


Санал хэлэх гишүүн алга байна.


Санал хураалт явуулъя.


Хуульчийн эрх зүйн байдлын тухай, Өмгөөллийн тухай хууль хүчингүй болсонд тооцох тухай, Хуульч сонгон шалгаруулах тухай хууль хүчингүй болсонд тооцох тухай,  Хуульчийн эрх зүйн байдлын тухай хуулийг дагаж мөрдөх журмын тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслүүдийг чуулганы нэгдсэн хуралдаанаар  хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү.


10-7. Баярлалаа.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Оюунхорол танилцуулахаар тогтов.


Уг асуудлыг 11.00 цагт хэлэлцэж дуусав.


Гурав. Шүүхийн тухай хуульд нэмэлт оруулах тухай, Прокурорын байгууллагын тухай хуульд нэмэлт оруулах тухай, Өмгөөллийн тухай хуульд нэмэлт оруулах тухай, Нотариатын тухай хуульд нэмэлт оруулах тухай хуулийн төслүүд /Улсын Их Хурлын гишүүн Х.Тэмүүжин нараас өргөн мэдүүлсэн,  хэлэлцэх эсэх/


Төсөл санаачлагчийн илтгэлийг Улсын Их Хурлын гишүүн Тэмүүжин танилцуулна. 


Х.Тэмүүжин:  4 хуульд нэмэлт, өөрчлөлт оруулах хуулийн төсөл өргөн барих болсон шалтгаан нь юу байсан бэ гэхээр, өнгөрсөн хавар Үндсэн хуулийн цэц дээр Дээд шүүхийн шүүгчдээс гарсан гомдлоор үндэслэн маргаан үүссэн юм. Тэр маргаан нь юу байсан бэ гэхээр, Хуульчийн сонгон шалгаруулах журмын тухай хууль дээр байгаа хуульчид тодорхой  багцыг  хангана гэсэн энэ заалт нь хэрвээ энэ багцыг хангаагүй бол тусгай зөвшөөрлийг хүчингүй болгоно гэсэн хариуцлагын заалттай байсан юм. Тэгээд энэ хариуцлагын заалтаас шалтгаалаад, хэрвээ багц хангаагүй бол хуульчийн гэрчилгээ хүчингүй болохоор шүүгч, прокурор яг хуулийнхаа байгууллагад ажиллах бололцоогүй болох гээд байна. Энэ нь Шүүхийн тухай хууль дээр хуульчлаагүйн үндэслэлээр шүүгчийн бүрэн эрх рүү халдаж байна гэсэн тийм гомдлыг гаргасан. Энэ гомдол нь яах аргагүй Шүүгчийн тухай хууль дээр бичигдээгүй боловч, тэгэхдээ шүүгчид тавигдах шаардлага дээр тусгай хуульчийн гэрчилгээтэй байна гэсэн шаардлага байж байгаа. Ганцхан энэ гэрчилгээ нь байхгүй болохоор ямар үр дагавар болох вэ гэдгийг тухайн хуулиуд дээр суулгаж өгөөгүйтэй холбоотой ийм маргаан гарсан. Тэгээд энэ маргаантай холбоотойгоор Шүүхийн тухай хууль нь Прокурор, Өмгөөллийн, Нотариатын тухай хуулиуд дээр энэ хариуцлагын заалтуудыг хийж өгье гэсэн хууль тогтоогчид дутуу орхисон энэ асуудлаа шийдэх ёстой юм байна гэсэн агуулгаар хийсэн. Гэхдээ Үндсэн хуулийн цэц нөгөө Хуульчийн сонгон шалгаруулах журмын тухай хууль дээр байсан заалтыг Үндсэн хууль зөрчсөн гээд хүчингүй болгочихсон.  Энэ нь үндсэндээ Үндсэн хуулийн цэц манайх шиг пост коммунист орнуудад нэн түрүүнд тулгарч байгаа хамгийн чухал шинэчлэлийг зогсоочихож байгаа юм. Манайх шиг пост коммунист улсуудад юу болоод хувирчихсан бэ гэхээр, социализмын үед бэлтгэгдсэн хуульчид хуучин арга барилтай байгаа, мэдлэг боловсролын хувьд хуучин системийнхээ үнэт зүйл, тэр арга барилаараа ажиллаад байгаа, энэ бодлогынхоо хүрээнд нэг шаардлага тавьж байгаа нь та нар шинээр бий болж байгаа, шинэтгэл хийгдээд маш хурдтайгаар эрх зүйн орчин өөрчлөгдөж байгаа учраас энэ хуулийн орчинтой суралцах ёстой. Жил болгон, З жил тутам ийм кредитийг хангах ёстой. Энэ кредитээ хангаагүй бол та нар шинэ эрх зүйн орчинд ажиллах мэдлэг боловсрол чинь хангалттай биш гэж үзээд та нарыг хална гэдэг ийм шаардлага тавьж байгаа юм. Манайх яг ийм шаардлагын дагуу уг хуулийг хийсэн. Харамсалтай нь Үндсэн хуулийн цэцээс энэ шаардлага, энэ шилжилтийн онцлогийг ерөөсөө анхаарч үзэлгүйгээр уг хуулийг нь хүчингүй болгосон. 


Гэхдээ одоо дахиад шинэ нөхцөл байдал үүсч байна. Хуульчийн  сонгон шалгаруулах журмын тухай хууль бол Өмгөөллийн тухай хуулиуд хүчингүй болоод Ерөнхийлөгчийн зүгээс Хуульчийн эрх зүйн байдлын тухай хууль гээд шинээр хууль ороод ирж байгаа учраас уг шинэ хуулиуд дээр энэ үзэл санаанууд бүгдээрээ дахиад бичигдээд ороод ирж байгаа.  Мөн Ерөнхийлөгчийн зүгээс өргөн барьсан Шүүгчийн эрх зүйн байдлын тухай хууль дээр мөн энэ концепци бичигдээд ороод ирж байгаа. Араас нь Прокурорын тухай хууль дээр бас энэ  концепци орж ирнэ гэж тооцож байгаа юм билээ. 

Тийм учраас Өмгөөллийн тухай хууль, Шүүгчийн тухай хууль, Прокурорын тухай хуулиуд дээр  нэмэлт, өөрчлөлт оруулахаар өргөн баригдсан хуулийн төслүүдийг Хуульчийн эрх зүйн байдлын тухай хуулиар шүүхийн багц хуулиуд хэлэлцэж байгаатай холбоотойгоор тийш нь шилжүүлээд нэгтгэе гэж байгаа юм.  Нотариатийн тухай хуулийн нэмэлт, өөрчлөлтийг нь энэ удаадаа хууль санаачлагчид буцаагаад татъя гэж үзэж байгаа юм. 


Д.Одбаяр: Баярлалаа.  Асуух асуулттай гишүүд байна уу? 


Тэмүүжин гишүүн ээ,  одоо би нар хэлэлцэх гээд байгаа Шүүхийн шинэчлэлтэй холбоотой хуулиуд өнөөдрийн сая хэлэлцэн шийддэг Хуульчийн тухай хуультайгаа холбогдох, хооронд нь уялдуулах юмыг хэлэлцүүлгийн явцад гэж тэгж ойлгож байгаа.  Нийлээд явна гэсэн үг, тийм ээ. Түрүүний хуультай нэлээн холбогдоно л доо.  Нийлүүлж явуулах нь уу? татах уу? түүнийгээ, тэр томъёоллоо харж байгаад. Татахгүй хууль байгаа, Нотариат байна, Прокурор байна. Тийм хуулиуд байгаа шүү дээ.


Баярлалаа.


Саналтай гишүүд байна уу? алга байна.


Санал хураалт явуулъя.


Шүүхийн тухай хуульд нэмэлт оруулах тухай, Прокурорын байгууллагын тухай хуульд нэмэлт оруулах тухай, Өмгөөллийн тухай хуульд нэмэлт оруулах тухай, Нотариатын тухай хуульд нэмэлт оруулах тухай хуулийн төслүүд Улсын Их Хурлын  чуулганы нэгдсэн хуралдаанаар хэлэлцүүлэх нь зүйтэй гэсэн томъёоллоор санал хураалгах гэж байна. 


Энэ саналыг дэмжье.


10-8. Баярлалаа.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Тэмүүжин танилцуулахаар тогтов.


Уг асуудлыг 11.10 цагт хэлэлцэж дуусав.


Дөрөв. Хүний эрхийн талаар авах зарим арга хэмжээний тухай Улсын Их Хурлын тогтоолын төсөл /Хэлэлцэх эсэх асуудлыг үргэлжилнэ/


Төсөл санаачлагчийн илтгэлийг Улсын Их Хурлын гишүүн Тэмүүжин  2011 оны 10 дугаар сарын 19-ний өдрийн Байнгын хорооны хуралдаанд танилцуулсан. Бид ойлголцлын түвшинд хойшлуулсан. 


Материал гишүүдэд тарсан байгаа.  Тодруулах зүйлийн талаар асуулт гишүүдэд байна уу?  Хугацааны хувьд зарим тодруулга хийх шаардлагатай байсан. Нөгөө дэх нь З, 4 дүгээр заалттай.


Асуух асуулттай гишүүд байхгүй юу? Тэгвэл төсөлтэй холбогдуулан үг хэлэх гишүүн байна уу? 


Энэ томъёоллыг яах билээ.  З, 4 дүгээр найруулгыг бид нар яах ёстой вэ? энэ маань тогтоол. 


З, 4 дүгээр найруулгыг төсөл санаачлагч ингэж оруулах нь зүйтэй байна гэж үзсэн юм. 


З.Хүний эрхийн үндэсний комиссын 2008 оны илтгэлийн 1 дүгээр бүлэгт, төрийн хууль бус халдлагад өртөж, ойр дотны хүнийхээ амь насаар хохирч, хагацал үзсэн хохирогчдоос уучлалт гуйх нь Монгол төрийн үүрэг гэж үзсэн тэр үнэлэлт, дүгнэлтийг Улсын Их Хурал дэмжинэ гэсэн ийм найруулга орж ирж байгаа юм. Хүний эрхийн үндэсний комиссын илтгэлийн.


4.Төрийн нэрийн өмнөөс уучлал гуйх асуудлыг төрийн тэргүүн Монголын ард түмний эв нэгдлийг илэрхийлэгчийн хувьд Монгол Улсын Ерөнхийлөгч хэрэгжүүлэх нь зүйтэй гэсэн зөвлөмжийг Улсын  Их Хурал гаргаж байна гэсэн ийм хоёр найруулга орж ирж байгаа юм.


Бид энэ дээр нэлээн яриа болсон л доо. Дэмбэрэл дарга

Д.Дэмбэрэл: Зөвлөмж гэдэг нь яг энэ өгүүлбэрээ хэлээд байна уу? тусгай бас зөвлөмж гаргах гээд байна уу? энэ өгүүлбэрээ хэлж байна уу?  Ерөнхийлөгч уучлалт гуйх нь зүйтэй гэж үзэж байна гэхгүй бол бас нэг зөвлөмж тусгайлан гаргах юм шиг ингэж харагдаад байна.  Найруулгын л юм. 

Монгол төрийг төлөөлж Монгол Улсын Ерөнхийлөгч энэ уучлалыг гуйх нь зүйтэй гэж үзэж байгаагаа илэрхийлж байна гэдэг юм уу? 


Д.Одбаяр: Найруулгын санал гэж ойлгоод.


Д.Дэмбэрэл:  Харин бид нар зөвлөж байна гэдэг юм уу? 


Х.Тэмүүжин: Ямар нэгэн байдлаар үүрэг болгож өгч хараахан чадахгүй, зөвлөх нь зүйтэй, зохистой гэж үзэж байна гэдэг юм уу? эвтэйхэн л үг хэрэглэх ёстой. 


Д.Одбаяр: Ажлын журмаар үүнийгээ дахиж нэг хараад явуулах уу? 


Жекей гишүүн

Х.Жекей: Би хоёр асуулт асууя. Нэгдүгээрт, энэ З дугаар заалтад байгаа Хүний эрхийн үндэсний комиссын 2008 оны илтгэлийн 1 дүгээр бүлэгт, төрийн хууль бус халдлагад өртөж гэж тийм үг орсон байна. Төрийн хууль бус халдлага гэж яг юуг яриад байна вэ? энэ ямар томъёоллоор ингэж бид үзэх ёстой вэ? Их Хурлын тогтоол бас нэлээн хууль эрх зүйн хувьд нотлогдсон, гарцаагүй болсон асуудлууд дээрээ яригдах байх. Мэдээж, харамсалтай янз бүрийн асуудал гарсан бол түүнээс уучлалт гуйх нь зөв л дөө. Тэгэхдээ яг тэр төрийн хууль бус халдлага гэж яг юуг үзээд байна вэ? нэгдүгээрт.


Хоёрдугаарт, Тогтоол гарна гэдэг өөрөө хууль. Тэгэхээр Ерөнхийлөгч тогтоол гаргаад дотор нь зөвлөж байна уу? эсхүл тэг, ингэ гэж хэлж байна уу? тэр нь хамаагүй, энэ тогтоол  бол хууль. Тэгэхээр Ерөнхийлөгч рүү хандаж байгаа тэр хандлага нь жишээлбэл, 4-т нь байгаа,  Төрийн нэрийн өмнөөс уучлалт гуйх асуудлыг төрийн тэргүүн Монголын ард түмний эв нэгдлийг илэрхийлэгчийн хувьд Монгол Улсын Ерөнхийлөгч /Элбэгдорж/ хэрэгжүүлэх нь зүйтэй гэсэн зөвлөмжийг Улсын Их Хурал гаргаж байна гэхээр энэ чинь хууль болчихож байгаа юм. Зөвлөмж ч байсан, юу ч байсан хууль. Тэгэхээр үүнийг Ерөнхийлөгч биелүүлж таарах гээд байна шүү дээ. Тэгэхээр  Ерөнхийлөгчийн бүрэн эрх рүү шууд та одоо энэ төрийн нэрийн өмнөөс уучлалт гуйнаа гээд хуульчилж өгч байгаа нь өөрөө  хэлбэрийн хувьд зохимжтой юу? 


Х.Тэмүүжин: Тогтоолын төслийн З дахь хэсэгт байгаа Хүний эрхийн үндэсний комиссын 2008 оны илтгэлийн 1 дүгээр бүлэгт, төрийн хууль бус халдлагад өртөж, ойр дотны хүнийхээ амь насаар хохирч, хагацал үзсэн хохирогчдоос уучлалт гуйх нь Монгол Улсын төрийн үүрэг гэж үзсэн тийм үнэлэлт, дүгнэлт байгаа юм.  Яг 2009 оны гарсан дүгнэлт л дээ,  2008 оны үйл явцад үнэлгээ өгөөд. Тухайн үед олон хүмүүс энэ бол эртдэж байна, нотлогдоогүй байнаа,  галт зэвсгийн улмаас амь насаа алдсан 4 хүнийг хэн буудсан гэдэг нь одоохондоо тодорхой болоогүй байна гэдэг тийм маргаан их гарч байсан юм. Түүнээс хойш З жил өнгөрлөө. Прокурор дээр хэрэг бүрэн шалгагдаад, ер нь бараг эцэслэгдэж байна. 


Гэхдээ бид нар Хүний эрхийн дэд хорооноос ажлын хэсэг гаргаад, үүнтэй холбоотой нэлээн олон асуудлуудыг баримт нь цугласан. Бид нар Прокурорын байгууллагад гэмт хэрэгтэй холбоотой бүх баримтуудыг шилжүүлж өгсөн. Улсын Их Хурлын хэмжээнд цуглагдсан тэр материалаар цагдаагийн байгууллага галт зэвсэг хэрэглэсэн нь бодитой байгаа юм. Хүний эрхийн үндэсний комисс үүнийг бас дүгнэсэн байж байгаа. Тийм учраас бид энэ дээр маргахгүйгээр, ер нь бол тодорхой хэмжээнд энэ Хүний эрхийн комисс уучлал гуйх ёстой гэдэг энэ санал, дүгнэлтийг Улсын Их Хурал дэмжээд явах нь илүү зохистой болчихоод байгаа юм. 


Нөгөөтэйгүүр Засгийн газраас угаасаа энэ хохирогчдод 50 сая төгрөг олгочихсон. Нотлогдоогүй зүйл дээр төсөв, мөнгө гарахгүй шүү дээ. Нэгэнт тэгж үзээд мөнгийг нь  гаргачихсан байгаа нөхцөлд бид нар дахиад энэ дээр маргаан үүсээд, хоёр тал болж, талцаад, энэ нь  эрх зүйн хувьд, соёлын хувьд хүлээн зөвшөөрөгдөөд, ардчилсан улс орон бол цаашаа явчих юмыг улс төржүүлээд хагалаад байх нь зохимжгүй юм байна гэж үзэж байгаа юм. 


Дөрөвт байгаа төрийн нэрийн өмнөөс уучлалт гуйх асуудлыг төрийн тэргүүн Монголын ард түмний эв нэгдлийг илэрхийлэгчийн хувьд Монгол Улсын Ерөнхийлөгч хэрэгжүүлэх нь зүйтэй гэж үзэж байгаа энэ зүйл дээр Ерөнхийлөгчтэй урьдчилсан байдлаар бид нар ярилцсан юм. Өмнөх Байнгын хорооны хуралдаан дээр Засгийн газар гуйх уу?  Улсын Их Хурал гуйх уу? эсхүл Ерөнхийлөгч гуйх уу гэж, энэ З байгууллагын аль нь төрийн нэрийн өмнөөс энэ уучлалтыг гуйх юм бэ гэдэг дээр яриа болсон юм. Тэгээд Үндсэн хууль дээр төрийн тэргүүн гэчихсэн. Ард түмний эв  нэгдлийг илэрхийлэгч гээд, ард түмнээс бүрэн бүтэн сонгогддог, Монгол Улсын төрийг бүхэлд нь бас төлөөлөх бололцоотой нэг субъектын хувьд энэ бол Ерөнхийлөгчөөр хэлүүлэх нь зохимжтой юм байна. Гэхдээ Улсын Их Хурал шууд үүрэг болгож ерөөсөө болохгүй. Урьдчилсан байдлаар ярилцах ёстой гэж Хууль зүйн байнгын хороон дээр шийдээд, тэгээд Ерөнхийлөгчтэй ярилцсан. Ерөнхийлөгч бол татгалзах зүйл алгаа, нэгэнт Монгол Улс ардчилсан, эрх зүйт ёс бүхий энэ хөгжлийн замдаа гарчихсан улс юм бол ийм хэмжээний алдааныхаа өмнөөс уучлалт гуйх улс төрийн болоод эрх зүйн соёлтой байх ёстой. Тэр нь шинээр төлөвших ёстой, тийм учраас надад бол татгалзах юм алгаа гэж хэлсэн. Ийм үүднээс Улсын Их Хурлаас  тогтоолын хэлбэрээр ингэж гарах нь Ерөнхийлөгчийн бүрэн эрхэд халдахгүй ээ.


Х.Жекей: Би хоёр юм дахиад тодруулъя. Нэгдүгээрт, З дугаар заалттай холбоотой дахиад. Монгол Улсад ер нь ямар ч улс оронд шүүхийн эцсийн шийд  гарч байж шийдвэр буруу зөв нь гарах ёстой. Тэгэхээр одоо яг шүүхийн эцсийн шийдвэр гараагүй асуудал байгаа. Яг нарийндаа тэр цагдаа буудсан, буудаагүй гээд янз бүрийн юм яригдаад байгаа. Тодорхой шатууд дээр нотлогдож байгаа юм бол тэр нь өөр хэрэг. Энд бид нар хөндлөнгөөс оролцох эрх ч байхгүй. Тэмүүжин гишүүн ч гэсэн ойлгож байгаа байх. Нотлогдож байгаа гэж бид яг шүүхийн шийдвэр гараагүй юмыг тэгж хэлж болохгүй ээ. Тийм учраас бид энэ дээрээ анхааралтай хандахгүй бол болохгүй. Ямарваа Улсын Их Хурлаас гарч байгаа шийдэл бол жишиг болчихноо. Тэгэхээр шүүхийн шийдвэр гараагүй юман дээр бид нар шийдвэр гаргаад сурчих юм бол тэгж нотлоглоо, барилаа гээд янз бүрийн юм яривал болохгүй. Энэ өөрөө  тэр хараат бус байдалд бас тодорхой хэмжээгээр нөлөөлж байгаа  нөлөөллийн нэг хэлбэр гэж үзэх үндэслэл гарч байгаа юм.

Аливаа юмыг чинь олон талаас нь бид бодох ёстой. Тийм учраас үүнийг бид тэгж үзэх үндэслэл байгаа юу, дахиад нэг тодруулаач.


Ерөнхийлөгчтэй бол амаараа зөвшилцсөн юм уу? эсхүл бид нэг ийм юм болох гэж байна, үүнийг ингэж тогтоол гаргавал та зөвшөөрч байна уу гэж та очиж хэлсэн юм уу? эсхүл албан ёсны Их Хурлын байр суурь, эсхүл Байнгын хорооны байр сууриар бичиг албажиж очоод, тэгээд түүнд нь өгсөн хариу юм уу? эсхүл хоёр хүн хоорондоо ярьж байгаад харьцааны асуудлаар үүсээд, тэгж болох юм гэсэн тийм үг юм уу? тэр хоёрыг тодруулахгүй юу? 


Х.Тэмүүжин: Хоёр дахь асуудлаас нь  хариулъя. Өмнө нь яг ийм практик байхгүй. Энэ асуудлыг институт хоорондын албан бичиг байдлаар явуулах бол зохимжгүй байсан. Тэгээд Байнгын хороон дээр ярьж, шийдээд, Байнгын хорооны дарга надад үүрэг өгөөд би Ерөнхийлөгчтэй очиж уулзаад, үүнийг аман байдлаар тохирсон.  Бичгэн байдлаар явж байгаа нь одоо энэ.


Нэг дэх асуудлаар бол  бид хоёр зүйлийг салгаж ойлгох хэрэгтэй. Шүүх, прокурорын байгууллагууд яг хэн энэ галт зэвсгээр буудаад, хэнд хохирол учруулсан юм бэ?  гэдэг асуудлыг одоо тогтоож байгаа. Тэр процесс бол тусдаа. Бид нар бол хэн нэгийг буруутгах гээгүй. Энэ бол Прокурорын байгууллага дээр батлагдсан юм нь бол цагдаагийн бие бүрэлдэхүүнд байгаа галт зэвсгээр үйлдэгдсэн байна гэдэг нь тогтоогдсон. Энэ галт зэвсэг хэнд байсан гэдэг нь тогтоож чадахгүй байгаа юм. Яагаад гэвэл, тэр бүртгэл, тэр бүх юмаа нөгөө цагдаа нар чинь устгачихсан учраас галт зэвсгийг нь бол тогтоочихсон. Тэгэхээр энэ хэмжээнд нь бид нар асуудлыг олж харахаас өөр аргагүй болж ирж байгаа юм.  Одоо иргэд хохироод, ар гэр бол том гашуун зовлон амсаад, 7 сарын 1-ний үйл явцтай холбоотойгоор Монгол Улс бүх түвшиндээ бас сургамж авахаар цаг хугацаа өнгөрчихсөн. Үүнийг нэг жижиг, сажиг ийм зүйлээр би бол Улсын Их Хурал дээрээс энэ хүн буруутай байна гэсэн шийдвэр гаргахгүй тухай  ярьж байна. Тэр бол шүүх, хуулийн байгууллагуудын гаргадаг шийдвэрүүд нь. Ямар ч байсан 7 сарын 1-ний үйл явц, тэр үймээнийг тараахад цагдаа хүчний байгууллагууд үйл ажиллагаагаа явуулахдаа галт зэвсэг хэрэглэсэн гэдэг ойлгомжтой болчихжээ. Үүнийг бид нуух гэж, хаацайлах гэж, эсхүл өмнүүр нь орж ямар нэгэн байдлаар бүрхэг болгох гэж оролдох ямар ч шаардлагагүй. Хүний эрхийн үндэсний комисс үүнийг бид нараас өмнө тухайн үед нь  баримтуудаар нь хараад үнэлэлт, дүгнэлт өгчихжээ. З жилийн дараа бид Хүний эрхийн үндэсний комиссын энэ дүгнэлтийг Улсын Их Хурал дээр хүлээн зөвшөөрөх гээд сууж байгаа юм. Он цагийн хувьд бол З жилийн дараа.  Тэгээд нөгөө иргэдээсээ, гэр бүлээсээ уучлалт гуйчих ийм хэмжээний эр зориг, эрх зүйн бөгөөд улс төрийн соёлыг бий болгоё гэж хэлж байгаа юм.

Энэ тогтоолын З, 4-өөс гадна 1, 2 дугаар асуудал дээр бүр маш олон зүйл хөндөгдөж байгаа. Галт зэвсэгтэй холбоотой асуудлаа яаж журамлах вэ? камерын бичлэгүүдээ яаж хийх вэ?  цагдаагийн хэв журам болон мөрдөх албуудыг хэрхэн яаж зохион байгуулах вэ? боловсон хүчнээ яаж бэлдэх вэ? удирдлага хяналтын тогтолцоогоо яаж сайжруулах вэ? иргэний нийгэм, нийтийн хяналтын дор тайлагнадаг системтэй яаж болох вэ? гээд. Яагаад гэвэл өнөөдөр ч гэсэн бид нарын эргэлзэж, хардаж байгаа асуудал чинь гудамжинд гарсан гэмт хэргийг иргэд олон нийт, бас хуулийн байгууллагууд мэддэг, илрүүлж чаддаг. Хуулийн байгууллагуудын дотор нь гарсан гэмт хэргийг илрүүлж чадахаа байчихаад байна. Тэнд илрүүлэх арга хэрэгслийн хувьд, үйл ажиллагааны хувьд бид нар хүч мөхөсдөж эхэлж байна.


Тийм учраас ийм хэмжээний зөвлөмжийг хууль тогтоох байгууллагууд гаргах цаг нь болчихсон. Энэ бол цаг хугацааны хувьд бидэнд маш оройтож байгаа зүйл. Үүнийг харин талцаад юм уу? эсхүл адгаж, эсэргүүцэж зогсох нь би бол шаардлагагүй байх гэж бодож байна.

Та үнэхээр дотор чинь эргэлзээ байгаа бол  детальчилан дахиад уулзаж болно. Би таны эргэлзээг алга болтол нь баримтуудыг гаргаж өгч чадна.  Бүр сум нь, хонгио нь, хэн гэдэг хүн галт зэвсгээр хэрэглэсэн сумаа буцааж, цагдаагаар түүлгээд, оронд нь сургуулийн хонгио тараах үүрэг, даалгавар өгснийг нь. Тэгээд бүр ноцтой баримт шүү, хөдөлгөөнт эргүүлийн доод талын хурлын заалны хажуу талын “0”-д З метр гүн газар ухаж байгаад буудлага хийж, зохигчоо өөрчлөх гэж оролдсон баримт нь хүртэл байж байгаа. Энэ бол өөр. Тийм учраас энэ рүү одоогоор бид нар цааш нь ухаж орох хэрэггүй ээ. Хууль, шүүхийн байгууллага нь үүнийгээ тогтоогоод яваг. Бид нар одоо бол ард нь хангалттай байгаа хэмжээнд нь үнэлэлт, дүгнэлт өгөх цаг нь болчихсоон.


Д.Одбаяр: Асуулт дуусч байна. Тэгэхээр энэ тогтоолынхоо хүрээнд, шийдэх гэж байгаа асуудлын хүрээнд яримаар байгаа юм. Бид нар түрүүнд орж ирсэн төсөл маань  З дугаар зүйлийгээ хоёр задалчихаад байгаа. Тэгэхээр З дугаар зүйлээ энэ Улсын Их Хуралд  агуулга байгаа, оруулж ирсэн төслийнхөө хүрээнд бид нар ярьж байна. Гэхдээ тэнд дотор зарчмын юм ороод ирж байна. Дэмжиж байна гэсэн ийм  задлаад хэлэх. Тэгээд гишүүд саналаа хэлье. Энэ тогтоолынхоо хүрээнд яримаар байгаа юм. Гончигдорж гишүүн

Р.Гончигдорж: Баярлалаа. З дугаар хэсэг, Хүний эрхийн үндэсний комиссын  2008 оны илтгэлийн 1 дүгээр бүлэгт төрийн хууль бус халдлагад өртөж,  хүний амь насаар хохирч, хагацал үзсэн хохирогчдоос уучлал гуйх нь Монгол Улсын төрийн үүрэг гэж үзсэн  үнэлэлт, дүгнэлтийг Улсын Их Хурал дэмжиж байна гээд. Төрийн хууль бус халдлага гэдэг өөрөө тодорхой нэр томъёоны ойлголт. Тэр нь өөрөө задарч, тодорхойлогдож, тайлбарлагдаж ялангуяа конвенцид үүнийг юу гэж ойлгодог вэ? энэ энэ нь дэлгэмэл зүйл. Бид нар шууд уншчихаад дасаагүй байгаа учраас төрийн хууль бус халдлага гэдэг нь болгоомжлуулах юм төрөөд байх шиг байна. Би итгэл, үнэмшлийнхээ хувьд энд болгоомжлох шаардлагагүй, олон улсын хэмжээнд хүлээн зөвшөөрсөн нэр томъёо, ямар ямар үйлдлийг ийм үйлдэлд тооцдог юм бэ гэдэг нь цаагуураа ойлгогдсон зүйл гэж ингэж үзээд, энэ үгэн дээр нь маргахгүй байгаа юм. Энэ бол хэрэглэгддэг нэр томъёоны асуудал.


Ер нь бол энд бид нар саяны Тэмүүжин гишүүний ярьсан тэр нарийвчлал ч би хэрэггүй гэж ойлгож байгаа юм. Олон сайхан хүний амь үрэгдсэн, ямар үед вэ? онц байдал зарласан үед. Юунд вэ? галт зэвсгэнд. Энэ л хангалттай. Тэр хэн хэлсэн, хэн юу гэж. Монгол төр иргэнийхээ амь насыг хохироохгүй байх, ялангуяа ийм нөхцөл байдлуудад тодорхой арга хэмжээ авах энэ үүргүүд  бол төрд өөрт нь байж байдаг. Энэ үүргээ бид биелүүлж чадсангүй. Энэ үед тэдэн сайхан хүний амийг алдуулчихлаа, зөвхөн төрөл төрөгсдөөс нь биш, ерөөсөө ард түмнээсээ уучлал гуйх ёстой. Энэ чинь тэр 5 хүний амь үрэгдсэн нь надтай төрөл төрөгсөд биш ч гэсэн, Монгол иргэнийхээ хувьд Монгол Улсын нутаг дэвсгэр дээр Монголын иргэн хүн ингэж амь насаа алдана гэдэг бол надаас ч гэсэн уучлал гуйх ёстой зүйл. Тийм учраас энэ амь насаа алдсан хохирогчдоос уучлал гуйх гэдгээс гадна ерөөсөө нийт Монголын ард түмнээсээ уучлал гуйх үйлдэл, би бараг тэгж томъёолоосой гэж хүсч байгаа юм. Яагаад гэвэл үүнийг ингээд хохирогчдоос нь уучлал гуйна  гэхээр зэрэг хохирсон, хохироосон хоёрын хоорондын харилцаа шиг үлдэж байгаа юм.  Тэгэхээр зэрэг Жекей гишүүний асуугаад байгаа асуудал ч бас тийм болгоод байгаа юм, хэн нь хохироосон юм бэ гэж. Тэгэхээр ерөөсөө бид нар гол алтан зарчим дээрээ, тэгээд тэр агуулга руу оруулаад томъёолчих юм бол их зүйтэй юм гэж үзэж байгаа юм. Тэгээд тусгайлан хохирол барагдуулах, тусгайлан сэтгэл санааны гэсэн нарийн харилцааны зүйл рүү орохоор зэрэг гэр бүл ойр төрөл төрөгсдөд нь хандана, нийтдээ бол Монгол төр ард түмнээсээ уучлалт гуйх тухай асуудал гэж ийм томъёолол руу нь оруулбал яасан юм бэ? тэгвэл их гажихгүй байх гэж ингэж бодож байна.

Дөрөв дэх зүйлийг нь бид найруулгын асуудал юм. Тухайлбал ингэж томъёолж уншмаар байгаа юм.  Монгол Улсын Ерөнхийлөгч нь төрийн тэргүүн, ард түмний эв нэгдлийг илэрхийлэгчийн хувьд, 2.3 дахь заалтыг хэрэгжүүлэх үүднээс төрийн нэрийн өмнөөс уучлалт гуйх нь зохистой хэмээн үзсэнийг Монгол Улсын Ерөнхийлөгчид уламжлах нь зүйтэй гэж үзэв. 4 дэх хэсэг дээрээ 2.3-т заасныг хэрэгжүүлэх үүднээс гэж. 


Д.Одбаяр: Зүгээр З дахь хэсэг юм.


Р.Гончигдорж: Уучлаарай, энэ тогтоолын З дахь хэсэг дэх заалтыг хэрэгжүүлэх үүднээс гэж. Тэгэхгүй бол уучлалт гуйх асуудлыг хэрэгжүүлэх гээд тэр нь бүр сунжрахаараа хамаагүй том ачаа үүрүүлээд байгаа юм шиг бодогдоод байна. Ийм л үзэл санаагаар хийвэл яасан юм бэ? 

С.Эрдэнэ: Би үндсэндээ Гончигдорж гишүүнтэй санал нэг байна. Хамгийн гол асуудал юу вэ гэхээр, өнөөдөр Монгол төрийн өөрийнх нь үйл ажиллагаатай холбоотойгоор энэ хүмүүсийн амь нас хохирсон гэдэг нь хаашаа ч хөдлөхгүй ийм баримт шүү дээ. Тухайн үед онц байдал тогтоосон уу гэвэл тогтоосон. Тухайн үед цагдаа, хүчний байгууллагууд энэ ажиллагаанд оролцсон уу? оролцсон. Үнэхээр тэр үедээ галт зэвсгээр хүний амь нас хөнөөсөн. Энэ бол зөвхөн 4 хүний амь настай холбоотой асуудал биш шүү дээ. Маш олон хүн шархадсан, эрэмдэг, зэрэмдэг болсон. Тэр битгий хэл, одоо болтол ил гараагүй, нуугаад яваад байгаа хүмүүс ч олноороо байгаа гэсэн ийм яриа байгаа шүү дээ. Ил гараад буудуулсан, шархадсан гээд хэлчихвэл хэрэгт орчих юм болов уу гэсэн ийм айдас хүйдэс нийгэмд одоо болтол үргэлжлээд л явж байгаа. Ер нь нийгэмд тодорхой айдас, хүйдэс бий болгосон, Монгол Улсын Үндсэн хуулийн зөрчил ч хүний амь насыг шүүхийн тогтоол шийдвэргүйгээр бүрэлгэсэн, төрийн алдаатай бодлогынхоо өмнөөс л бид нар энэ уучлалтыг гуйх гээд байгаа болохоос биш, хэн нэгнийг гэм буруугий нь тогтоогоогүй байхад буруутгаад, тогтоол гаргах гээд байгаа зүйл би энд байхгүй гэж харж байна. 


Тийм учраас өнөөдөр би Гончигдорж гишүүнтэй санал нэг байна. Үнэхээр иргэдээ айдас хүйдэст автуулсан, өчнөөн олон хүнийг эрэмдэг, зэрэмдэг болгосон, тэгээд эрдэнэт 5 хүний амь насыг бүрэлгэсэн энэ хэрэгтээ Монголын төр уучлалт гуйх ёстой юм. Саяны агуулгаар нийт энэ хохирсон хүмүүс болон нийт ард түмнээсээ уучлалт гуйх ёстой. Энэ нийгмийг айдас, хүйдэст автуулсныхаа төлөө, нийгэмд энэ яргалал, хууль бус үйлдэл хийснийхээ төлөө Монголын төр уучлалт гуйх ёстой. Ингэснээрээ энд ямар нэг улс төрийн зорилго  агуулга би байхгүй гэж харж байгаа. Монгол төр ямар ч үед ард түмнээсээ уучлалт гуйж чаддаг, Монгол төр ямар ч үед алдаагаа засч чаддаг. Ийм байдлыг бий болгох ёстой гэж ойлгож байгаа. Тийм учраас Гончигдорж гишүүний саяны гаргасан  саналыг нэмээд, зөвхөн тэр амь насаа алдсан 5 хүний ар гэр биш, ер нь нийт энд өртөж, гэмтэж бэртсэн нийт хүмүүс, нийгэмд айдас хүйдэс бий болгосныхоо төлөө ард түмнээс уучлалт гуйх ийм шаардлагатай гэж бодож байна.

Д.Дэмбэрэл: Зарчмын хувьд З-ыг томъёолж оруулъя гэдэг дээр санал нэг байна. Хүний эрхийн үндэсний комиссын илтгэлийн 1 дүгээр бүлэг гэж байгаа юм. Түүнийгээ ишлэл авч болох л юм. Энэ хууль бус үйл ажиллагааны улмаас иргэний халдлагад өртөөд, амь насаараа хохирч, хагацал үзсэн тохиолдолд гээд, тэгээд ойр дотны буюу садан төрлийн хүмүүсээс гэдэг юм уу? үгүй бол нийгмээс төр уучлал гуйх нь ёс зүй, нийгмийн шударга ёсонд нийцнэ гэж үзнэ гээд Улсын Их Хурал ингэчихвэл яасан юм бэ? төрийн үүрэг мөн гээд, тэгээд хатууруулаад байхаар энэ заалт 7 сарын 1-нд л чиглэсэн юм шиг. Би бол Гончигдорж гишүүний хэлсэн, ерөнхийдөө төрийн хууль бус ийм халдлагын зүйл гараад хүний амь нас хохирвол ард түмнийхээ өмнө төр уучлалт гуйна гэсэн, тэр нь бол ёс зүй, шударга ёсондоо нийцнэ гэдгээ Улсын Их Хурал илэрхийлээд, хатуу үгээр яг 7 сарын 1 гэдгээр хаших биш, ерөөсөө ийм явдал гарвал гэсэн утгандаа оруулаад, тэгээд төрийн нэрийн өмнөөс уучлалт гуйхыг  төрийн тэргүүн, ард түмний эв нэгдлийн илэрхийлэл шүү гэж Монгол Улсын Ерөнхийлөгч хэрэгжүүлэх нь зүйтэй гэж үзнэ гээд, ингээд ерөнхий ийм юм хэлчихвэл яасан юм бэ? тэгээд Улсын Их Хуралд зөвлөж байна гэдэг юм уу? зөвлөмж гэж үзэж байна гэхээр нэг л тийм юмнаас дальдчаад байгаа юм шиг. 

Төрийн хууль бус халдлага гэдгээрээ зөвхөн тэр тохиолдолд уучлалт гуйх юм уу? ер нь иргэний амь нас, хууль бус үйлдлээс болоод амь нас хохирч, тэр төрийн буруутай гэж үзэж байгаа бол тэр уучлалтыг гуйж байх нь зүйтэй юм гэсэн ийм санаагаар үүнийгээ жаахан найруулаад явчихбал яасан юм бэ? 


Д.Одбаяр: Баярлалаа. Үүнийгээ хэлэлцүүлэх нь зүйтэй гэсэн томъёоллоор Гончигдорж, Эрдэнэ гишүүдийн,  найруулга уншихдаа бид нар нэгдсэн чуулганд оруулахдаа наадахаа найруулна гэж ойлгож, санал хураавал наадах чинь хөдөлгөөнгүй болчихно шүү дээ. 


Р.Гончигдорж: Би уншчих уу? З.Хүний эрхийн үндэсний комиссын 2008 оны илтгэлийн 1 дүгээр бүлэгт, төрийн хууль бус халдлагад өртөж, ойр дотны хүнийхээ амь насаар хохирч, хагацал үзсэн хохирогчдоос уучлал гуйх нь Монгол төрийн үүрэг гэж үзсэн үнэлэлт, дүгнэлтийг Улсын Их Хурал дэмжиж, өргөн утгаар нь ард түмнээсээ уучлалт гуйх нь төрийн ёс зүй, шударга ёсонд нийцнэ гэж үзэж байна. 


4.Монгол Улсын Ерөнхийлөгч нь төрийн тэргүүн, ард түмний эв нэгдлийг илэрхийлэгчийн хувьд З дахь заалтыг хэрэгжүүлэх үүднээс төрийн нэрийн өмнөөс уучлал гуйх нь зохистой хэмээн үзсэнийг Монгол Улсын Ерөнхийлөгчид уламжлах нь зүйтэй гэж үзэв. 


Д.Одбаяр: Редакци байгаа шүү, тэндээ ойлголцъё. 

Ингээд саяны Гончигдорж, Эрдэнэ гишүүд, Дэмбэрэл даргын хэлсэн санал, саяны оруулж байгаа найруулгыг  харгалзаж үзэж, тусгаад Хүний эрхийн талаар авах зарим арга хэмжээний тухай Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн томъёоллыг дэмжиж байгаа гишүүд гараа өргөнө үү.


10-8. Гишүүдэд баярлалаа.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Гончигдорж танилцуулахаар тогтов.


Уг асуудлыг 11.40 цагт хэлэлцэж дуусав.


Тав. Эрүүгийн хуульд нэмэлт оруулах тухай хуулийн төсөл /Анхны хэлэлцүүлэг/


Төсөл санаачлагч Улсын Их Хурлын гишүүн Р.Амаржаргал, З.Энхболд


Анхны хэлэлцүүлэгт бэлтгэсэн талаарх санал, дүгнэлтийг Улсын Их Хурлын гишүүн З.Энхболд танилцуулна.


З.Энхболд: 2009 оны 7 сарын 15-нд Улсын Их Хурлын гишүүн Амаржаргал бид хоёрын өргөн барьсан Эрүүгийн хуулийн нэмэлтийг  Сонгуулийн хууль гарах гэж байгаатай холбогдуулан Хууль зүйн байнгын хороо хэлэлцэж байгаа. Би төсөл санаачлагчаас гадна Сонгуулийн хуулийн ажлын хэсэг энэ хоёр хуулиа Хууль зүйн байнгын хороогоор гаргаж ир гэдэг томилолттой бас яваа.  Тэнд манай Байнгын хорооны 2-З гишүүн сууж байгаа, тэгээд төлөөлж ирж байгаа. Энэ хуулийн хэлэлцэх эсэх нь  нэлээн дээр үед шийдэгдсэн, тэр он, сарыг мэдэхгүй байна, 2009 ондоо байх. Энэ хоёрхон өгүүлбэртэй ийм хууль байгаа. Эрүүгийн хуульд нэмэлт оруулах тухай  1301-ээр нэг сонгуульд  хууль бусаар нэгээс илүү удаа санал өгөх гэдэг шинэ томъёолол орж байгаа. 1301-ийн 1 бол Ерөнхийлөгчийн болон Улсын Их Хурал аймаг, нийслэл, сум, дүүрэг, иргэдийн төлөөлөгчийн Хурлын сонгуулийн санал хураалтын үед нэгээс илүү удаа санал өгсөн, эсхүл бусдыг  нэгээс илүү удаа санал өгөхийг санаатай зохион байгуулсан, дэмжсэн бол З-аас дээш 6 сар хүртэл хугацаагаар баривчлах ял шийтгэнэ. 


Хоёрдугаар зүйл. Эрүүгийн хуулийн 130 дугаар зүйлийн 130.2 дахь заалтын зэрэг аргаар үйлдсэн бол 131 дүгээр зүйлийн 131.1 дэх заалтын хууль бусаар нөлөөлсөн бол гэсний дараа төрийн албан тушаал  эрхлэх, төрийн өмчит болон төрийн өмчийн оролцоотой хуулийн этгээдэд  ажиллах эрхийг 2 жилийн хугацаагаар хасч гэж тус тус нэмсүгэй гэсэн ийм  заалт байгаа.

Гуравдугаар заалт нь, батлагдсан өдрийн тухай байгаа.


Энэ хоёр санал дээрээ  Тамгын газрын хуулийн ажлын хэсэг бол ийм өөрчлөлт оруулах нь зүйтэй гэж үзсэн. 


Нэгдүгээрт,  төрийн албан тушаал эрхлэх гэдэг ялын зүйл байхгүй ээ.  Тодорхой албан тушаал эрхлэх гэдэг ял байдаг учраас түүнийгээ ингэж өөрчилье гэж байгаа. Төслийн 2 дугаар зүйлийг төрийн албан тушаал эрхлэх, төрийн өмчит болон төрийн өмчийн оролцоотой хуулийн этгээд ажиллах эрхийг хоёр жилийн хугацаагаар хасч гэдгийг тодорхой албан тушаал эрхлэх, үйл ажиллагаа явуулах эрхийг хоёр жил хүртэл хугацаагаар хасч гэх нь Эрүүгийн хуулийн ерөнхий структуртай нийцэж байна гэсэн ийм саналыг бичгээр бичсэн байгаа. 


Нэгдүгээр зүйлийг бас арай ойлгомжтой маягаар томъёолол өөрчлөгдсөн гэсэн үг. Төслийн нэгдүгээр зүйлийг дараах байдлаар өөрчлөн найруулах гэдэг ийм саналыг бас гаргаж байгаа юм.  Анх өргөн барьснаасаа хойш илүү ойлгомжтой санал  гарч байна.  

1301. Сонгууль  болон бүх нийтийн санал хураалтын үед хууль бусаар илүү санал өгөх гэж  гарчгаа өөрчлөөд, референдумыг мартсан байсан гэсэн үг.  Монгол Улсын Ерөнхийлөгчийн болон Улсын Их Хурал, орон нутгийн Хурлын сонгууль, бүх нийтийн санал асуулгад оролцох үед санал хураалтын дүнд хууль бусаар нөлөөлөх, будилаантуулах зорилгоор  саналын хуудас ашиглан 1-ээс илүү удаа санал өгсөн, эсхүл 1-ээс илүү удаа санал өгөхийг санаатайгаар зохион байгуулсан бол З-аас дээш 6 сар хүртэл хугацаагаар баривчилж шийтгэнэ гэж өөрчлөн найруулж байгаа юм. 
Д.Одбаяр: Санал асуулга чинь бүх нийтийн гэж байна уу? ард  нийтийн гэж байна уу?  Ард нийтийн байхаа.

З.Энхболд: Тэгвэл бүх нийтийн гэдгийгээ ард нийтийн болгочихъё.

Д.Одбаяр: Энэ хуулийн төслийн хэлэлцэх эсэх асуудлыг шийдээд, ажлын хэсэг бол байгуулагдаагүй. Тийм учраас анхны хэлэлцүүлгийг энэ журмаараа гишүүдээс гарч байгаа саналын томъёоллын хүрээнд хэлэлцээд явах учиртай. Тийм учраас энэ хоёр саналыг хураалгана.

Төслийн 1 дүгээр зүйлийг дараах байдлаар өөрчлөн найруулах:

301.1 Сонгууль  болон ард нийтийн санал хураалтын үед хууль бусаар илүү санал өгөх.

301. Монгол Улсын Ерөнхийлөгчийн болон Улсын Их Хурал, орон нутгийн Хурлын сонгууль, ард нийтийн санал асуулгад оролцох үед санал хураалтын дүнд хууль бусаар нөлөөлөх, будилаантуулах зорилгоор  саналын хуудас ашиглан 1-ээс илүү удаа санал өгсөн, эсхүл 1-ээс илүү удаа санал өгөхийг санаатайгаар зохион байгуулсан бол З-аас дээш биш л дээ, 3-аас 6 сар биз дээ? дээш гэж эрүүгийн хуулин дээр тийм томъёолол байдаг билүү?

З.Энхболд: Эрүүгийн хуулийн нийтлэг томъёололд оруулсан.  Хуучин бол З-6 гэж байсныг нь дээш гэдэг болсон юм билээ.

Д.Одбаяр: Тийм үү. З-аас 6 сар хүртэл хугацаагаар баривчилах ял шийтгэнэ гэсэн ийм байдлаар өөрчлөн найруулах нь зүйтэй гэсэн саналыг дэмжиж байгаа гишүүд гараа өргөнө үү.

10-8.Баярлалаа.


2 дугаар санал. Төслийн 2 дугаар зүйлийн төрийн албан тушаал эрхлэх, төрийн өмчит болон төрийн өмчийн оролцоотой хуулийн этгээдэд ажиллах эрхийг 2 жил хүртэл хугацаагаар хасч гэснийг тодорхой албан тушаал эрхлэх, үйл ажиллагаа явуулах эрхийг 2 жил хүртэл хугацаагаар хасч гэж өөрчлөх гэсэн энэ саналыг УИХ-ын гишүүн З.Энхболд, Амаржаргал нар гаргасан байна.


Энэ саналыг дэмжье.


10-8. Редакци байгаа юм байна.


Энэ хуулийн төслийг Хууль зүйн байнгын хороо 2011 оны 4 сарын 12-ны өдөр хэлэлцэж,  хэлэлцэх нь зүйтэй гэсэн асуудлыг шийдсэн байна. Улсын Их Хурлын чуулганы нэгдсэн хуралдаанаар  2011 оны 4 дүгээр сарын 15-ны өдрийн хуралдаанаар шийджээ.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Тэмүүжин танилцуулахаар тогтов.


Уг асуудлыг 11.50 цагт хэлэлцэж дуусав.


Зургаа. Эрүүгийн хуульд нэмэлт оруулах тухай хуулийн төсөл  /Улсын Их Хурлын гишүүн С.Эрдэнэ нарын өргөн барьсан/ /Анхны хэлэлцүүлэг/


Хуулийн төсөл санаачлагчийн санал, дүгнэлтийг Улсын Их Хурлын гишүүн С.Эрдэнэ танилцуулна.

С.Эрдэнэ: Баярлалаа. Эрүүгийн хуульд нэмэлт оруулах тухай хуулийн төслийн танилцуулгыг та бүхэнд танилцуулъя. 


Монгол Улсын Үндсэн хуулиар засгийн бүх эрх ард түмний мэдэлд байна гэж хуульчилсан нь засаглал авах эрхийг ард түмэн эдэлнэ гэсэн үг юм. Ард түмэн энэ эрхээ хэрэгжүүлэхдээ өөрийн сонгосон төлөөлөгчдөөрөө дамжуулж, засаглал барих эрхийг хэрэгжүүлдэг. Ард түмний ийм эрхийг хууль бусаар авах, Үндсэн хууль, Сонгуулийн тухай хуулиудыг зөрчсөн  зохион байгуулалттай үйлдэл нь төрийн эрх мэдлийг хууль бусаар авах, авахаар завдах гэмт хэрэгт тооцогдоно гэж бид үзсэн. Үндсэн хуулиар хориглосон гэмт хэргийн  ийм үйлдэлд хуулийн хатуу хариуцлага хүлээх ёстой юм гэсэн ийм үзэл баримтлалаар энэ хуулийн төслийг өргөн барьсан. 

Хуулийн төсөл маань үндсэндээ  түрүүний хуультай адилхан товчхон заалт байгаа. Эрүүгийн хуульд нэмэлт оруулах тухай 821 дүгээр зүйлд нэмсүгэй гээд заачихсан байгаа.  

821 дүгээр зүйл. Сонгуулийн дүнг будилаантуулж, төрийн эрх мэдлийг хууль бусаар авах, хуйвалдаан зохион байгуулах гээд Эрүүгийн хуулийн онц хүнд гэмт хэргийн зүйлчлэлд оруулсан. 821.1.1-д, төрийн эрх мэдлийг улс төрийн зорилго агуулж, Үндсэн хуулийн бус аргаар авахаар Сонгуулийн дүнг зохион байгуулалттайгаар будилаантуулсан бол 5-10 жил хүртэл хугацаагаар хорих ял шийтгэнэ. 821.1.2-т,  энэ хэргийн улмаас хүний амь нас хохирсон, эд хөрөнгийн болон бусдад хор уршиг учирсан бол 16-25 жил хүртэл хугацаагаар хорих ял шийтгэнэ гэсэн ийм хоёр үндсэн заалт оруулаад, доор нь тайлбар байгаа. Тайлбар дээр,  төрийн эрх мэдлийг улс төрийн зорилгоор агуулж,  Үндсэн хуулийн бус аргаар авахаар  сонгуулийн дүнг будилаантуулсан, санал дарсан, нэгээс илүү удаа санал өгөх гэмт хэрэгт оролцсон боловч гэмт үйлдэл эхлэхээс өмнө энэ тухай төрийн зохих байгууллага, албан тушаалтанд сайн дураараа мэдэгдсэн этгээдийг эрүүгийн хариуцлагаас чөлөөлнө гэсэн ийм зүйл заалт бүхий хуулийн саналыг оруулж байгаа юм.
Д.Одбаяр:  Энэ хуулийн төслийн хэлэлцэх эсэх асуудлыг Хууль зүйн байнгын хороо  2011 оны 5 сарын 18-ны өдрийн хуралдаанаар хэлэлцээд, Улсын Их Хурлын чуулганы нэгдсэн хуралдаан  мөн энэ 2011 оны 5 сарын 20-ны өдөр шийдсэн байгаа юм. Тэгээд энэ Сонгуулийн хуультай холбогдуулаад хойшлогдсон учраас гишүүдэд нэлээн хугацаа явсан учраас танилцуулгыг хийлгэж байгаа юм. Ер нь бол асуулт явж байгаа юм. 

Өөр асуулт асуух гишүүд байна уу?  Гончигдорж
Р.Гончигдорж: Эрүүгийн хууль дахь төрийн эрх мэдлийг Үндсэн хуулийн бус аргаар булаан авах гэсэн зүйлчлэл, ангилалтайгаа энэ бүлэглэлч нь хамт байгаа юу? нэгдүгээрт. Тэр тайлбар хэлбэрээр оруулсан дотор  энэ чинь хоёр байдаг.  Завдах, үйлдэх гэж. Би тэр тайлбар дотор байгаа санал авах гэмт хэрэгт оролцсон боловч юм уу? оролцохоор завдсан боловч гэмт үйлдэл эхлэхээс өмнө гэдэг яг гэмт хэрэгт  оролцсон боловч гэмт үйлдэл эхлэхээс өмнө гэдэг нь ойлгогдохгүй байна. Өөрөөр хэлбэл оролцохоор завдсан, бэлдэж байсан, зохион байгуулалтад орж байсан. 

С.Эрдэнэ: Тэгэхээр үүнийг таны хэлснээр оролцсон гэдгийг нь завдсан гэж  найруулж бичих юм байна.

Р.Гончигдорж:  оролцохоор завдаж байсан боловч гэмт үйлдэлд оролцоогүй түүнийгээ илрүүлсэн гэсэн тийм агуулгаар энэ сүүлийнхийг нь ойлгож болж байна уу гэсэн хоёр асуудал.

С.Эрдэнэ: Болно, болно.

Р.Гончигдорж: Эд хөрөнгийн болон бусад хор уршиг гээд, амь нас хохирсон. Энд чинь бас нэг заалт байдаггүй билүү? Их хэмжээний эд хөрөнгийн болон их хэмжээний хор уршиг хохирсон гэдэг эд хөрөнгийн эсхүл амь нас хохирсон түүнтэйгээ зэрэгцээд юм уу?  хохирлын тодорхой хэмжээний, эд хөрөнгийн хохирол бол бага ч гэсэн ямар ч үйлдэл дээр байдаг шүү дээ. Тэгэхээр зэрэг хүний амь нас хохирсон гэдэгтэйгээ зэрэгцсэн санкцитай байгаа учраас энэ эд хөрөнгийн болон бусад хохирол гэдэг нь их хэмжээний гэдэг тийм ойлголтууд байдаг. Тийм тодотгол орж болж байгаа юу? 

Д.Одбаяр: Эрдэнэ гишүүн хариулна.  Гэхдээ анхны хэлэлцүүлэг явж байгаа учраас саналын томъёолол байвал бид томъёололтойгоор чуулганы нэгдсэн хуралдаанд орох учиртай шүү.
С.Эрдэнэ: Би Гончигдорж гишүүний асуултад хариулъя. Энэ доод талын тайлбар 2 дээр байгаа оролцсон гэдэг маань нэг бол өнгөрсөн цаг дээр яригдаж байгаа асуудал. Нэгэнт гэмт хэрэгт оролцоод өнгөрсөн гэдэг байдлаар ойлгогдоод байгаа. Тэгэхээр завдсан гэдэг утгаар оруулах нь зөв юм байна. Энэ найруулгыг авъя. 
2 дээр хөрөнгийн их, багыг заах нь зөв юм байна. Их хэмжээний эд хөрөнгийн болон бусдад хор уршиг учирсан бол гэж ингэж оруулах нь зөв юм байна.

З.Энхболд:  Эрүүгийн хуулийн ерөнхий сонгуультай холбогдсон заалт бол энэ иргэдийн улс төрийн болон бусад эрх, эрх чөлөөний эсрэг гэмт хэрэг гээд  18 дугаар бүлэг байгаа юм. Тэгээд энэ заалт юунд хэрэг болсон бэ гэхээр, мөнгөөр санал худалдаж авахаар мөнгө өгсөн байх юм бол 10 нугалж өгдөг хууль анхны хэлэлцүүлгээр батлагдсан юм. Би тэгээд Сонгуулийн хуулийн ажлын хэсгийг төлөөлж яриад байна гэдэг маань энэ л дээ. Тэгээд Сонгуулийн хуулийн ажлын хэсэг дээр мөнгөөр санал худалдаж авч байгаа гэмт хэргийн нотлох баримтыг яаж цуглуулах вэ? бэхжүүлэх вэ? шалгах вэ? үнэлэх вэ гээд асуудал гараад Улсын Прокурор руу албан ёсоор хүсэлт явуулаад, тэгээд ийм хариу ирсэн байгаа юм, Прокурорын газраас.  Эрүүгийн байцаан шийтгэх хуулийн 11 дүгээр зүйлд заасан нотлох баримтуудыг цуглуулах, бэхжүүлэх, шалгах, үнэлэх зэрэг байдлаар ажиллагаа явуулж болно. Энэ бол Байцаан шийтгэх хуулийг өөрчлөхгүйгээр болно. Тэгэхдээ Сонгогчдын саналыг худалдан авах үйлдлийг шинээр эрүүгийн гэмт хэрэгт тооцсон тохиолдолд гэж байгаа юм. Тэгэхээр би энэ тооцдог зүйлийг нь төрийн эрх мэдлийг улс төрийн зорилго агуулж,  тэгээд сонгогчдын саналыг худалдаж авах гэж нэмэх саналтай байгаа юм.Ингэсэн тохиолдолд  яах вэ гэдгийг Эрдэнэ гишүүнээс асуух гээд байгаа юм.

130.2 байгаа юм. Сонгуулийн гэмт хэргийн тухай ярьж байна. Энэ хэргийг гэж байгаа юм. Хүч хэрэглэж буюу хүч хэрэглэхээр заналхийлэх, хуурч мэхлэх, эд мөнгөөр татах, санал худалдаж авах зэрэг аргаар үйлдсэн бол гэдэг үг байгаа юм. Тэгэхээр энэ санал худалдаж авахаар үйлдсэн гэдэг нь Прокурорын яриад байгаа сонгогчдын саналыг худалдан авах гэдэг ойлголтод хамаарч байна уу? үгүй юу гэдэг л байна. Хэрвээ байхгүй гэвэл энэ 821. рүүгээ оруулмаар байгаа юм.  Нэмж хийвэл болох уу? үгүй юу л гэж асууж байгаа юм. 

С.Эрдэнэ: Нэмж оруулахаар энэ төрийн эсрэг онц хүнд гэмт хэргийн ангилалд байгаа. Тэгэхээр энэ ангилалдаа байгаа учраас санал гээд юм ороод ирэхээр зүйлчлэл чинь өөрөө жижгэрэээд явчихаж байгаа юм, нэгдүгээрт.
Хоёрдугаарт, зохион байгуулалттайгаар гэдэгт би өөрийн чинь яриад байгаа асуудал орчихож байгаа юм. Санал худалдаж авах, бусад хууль бус үйл ажиллагаа зохион байгуулах асуудал нь өөрөө зохион байгуулалттайгаар энэ гэмт хэргийг үйлдэх үйлдлийнхээ санкцид орчихоод байгаа юм. Тийм учраас энэ одоо байгаа ерөнхий агуулгаараа. Тэгээд энэ дээр Улсын Дээд шүүх, Улсын Ерөнхий Прокурорын газраас санал авсан юм, энэ хуулиар. Аль аль нь энэ байгаа санкцийг хуульд нийцэж байна гэсэн ийм санал ирүүлсэн. Тийм учраас энд одоо байгаа хувилбараар нь явуулах нь илүү агуулгын хувьд боломжтой юм уу гэж ойлгож байгаа юм.

Д.Одбаяр: Баярлалаа. Жекей гишүүн
Х.Жекей: Баярлалаа. Хоёр асуулт байна. Нэг нь танин мэдэхүйн шинжтэй асуудал. Үндсэн хуулийн бус аргаар  сонгуулийн дүнд нөлөөлөх гэсэн тийм юм орж ирсэн байна. Хэсэг нөхдүүд жагсаал зохион байгуулаад, тэгээд энэ сонгууль маргаантай боллоо гээд талбай дээр гараад ирлээ гэж бодъё. Тэгээд тэр нь ард иргэдийг уриалан дуудаад,  тэгээд энэ Сонгуулийн хороо ч юм уу? гаргасан бүх шийдвэрүүдийг үгүйсгэх маягаар тийм  юм зохион байгуулбал энэ асуудал энэ дотор орох уу? үгүй юу? зохион байгуулаад Үндсэн хуулийн бус арга шүү дээ тэр чинь. Будилаантай ч бай, будилаангүй ч бай, будилаантай болсон гэдэг хэлбэрийг гаргаж ирээд, сонгууль чинь өөрөө бас ээдрээтэй шүү дээ. Ялагддаг, ялах хоёр магадлал зэрэг явагддаг учраас ялсан тал нь ялсан гэж  үзээд, ялагдсан тал нь хүлээн зөвшөөрөхгүйгээр асуудлыг авчирдаг. Энэ үед жинхэнэ  дэлхийн улс орнуудад явагдаж байгаа процессоор харахад голдуу тэр хэлбэр нь цаашаа улам газар аваад, тэгээд Үндсэн хуулийн  бус аргаар асуудал руугаа хандах тал руу явж байна. Тэгэхээр энэ хуулийн оруулж байгаа заалт түүнд хариу өгч чадах уу? үгүй юу гэсэн нэгдүгээр танин мэдэхүйн асуудал.
Хоёрдугаарт, хуулийг дэмжиж байна. Засгийн газрын санал гээд бид нарын тарааж өгсөн материалд юм харагдахгүй байна. Тэр талаар Засгийн газраас авсан санал байна уу? Засгийн газар албан ёсны саналаа өгсөн үү гэсэн хоёр асуулт байна. Баярлалаа.

Д.Одбаяр: Эрдэнэ гишүүн хариулъя.

С.Эрдэнэ: нэгдүгээрт, Засгийн газраас санал авахаар хүргүүлсэн. Засгийн газар энэ дээр хуулийн хугацаанд хариу ирүүлээгүй учраас зарчмын зөрүүтэй саналын асуудал алга гэж үзээд, хуульд заасан бүрэн эрхийнхээ дагуу Улсын Их Хурлын даргад өргөн барьсан. 

Хоёрдугаарт, Сонгуулийн үр дүнтэй холбоотойгоор ямар нэгэн жагсаал, цуглаан, янз бүрийн улс төрийн зорилготой хөдөлгөөн өрнөх энэ асуудал бусад хуулиар зохицуулагдана. Энүүгээр жагсаал цуглааны тухай хууль, холбогдох бусад энэ асуудлыг зохицуулсан хуулиуд байж байгаа.  Тэр хуулиудаараа энэ асуудал нь зохицуулагдана. Жагсаал, цуглааны зорилго, хэм хэмжээ, тэр хуулиа зөрчөөд, агуулга нь өөрчлөгдөөд ирэх юм бол тэр хуулийн дагуу арга хэмжээ авах байх, түүнээс яг одоо энэ хуулийн орж байгаа заалт нь юу вэ гэхээр, энэ бол жагсаал цуглаантай огт хамаагүй, сонгуулийн дүнг санаатайгаар, зохион байгуулалттайгаар будилаантуулах замаар төрийн эрх авах оролдлого хийсэн этгээдүүдэд хүлээлгэх хариуцлагыг л чангатгая гэж байгаа. Өнөөдөр илэн далангүй хэлэхэд, жишээ нь  2008 онд иргэний үнэмлэхийг замбараагүй олгох, иргэний үнэмлэхээр санал авахыг  Сонгуулийн ерөнхий хороо хамтын зарчмаар шийдвэр гаргадаг байгууллага байтал Сонгуулийн хорооны дарга нь дангаараа тушаал гаргаад, бүх тойрог, хэсгийн хороон дээр зөвхөн иргэний үнэмлэхээр санал өгөхийг зөвшөөрсөн ийм үйлдэл хийсний төлөө маш олон газарт сонгуулийн дүн хууль зөрчсөн байдлаар гарсан. Үүнийг З шатны шүүхээр яваад Сонгуулийн ерөнхий хорооны дарга хууль зөрчсөн байна гэдэг нь тогтоогдсон. Тэгсэн боловч энэ этгээд ямар ч хариуцлага хүлээгээгүй. Одоо төрийн өндөр албан тушаал хашаад явж л байгаа. Сонгуулийн дүнг будилаантуулах замаар тэндээс хэдэн хүн хууль бусаар жишээ нь, төрийн хууль тогтоох байгууллагад орж ирснийг хэн ч тогтоож чадаагүй. Энэ мэтчилэн, нэг үгээр хэлбэл төрийн эрх барих дээд байгууллага, хууль тогтоох дээд байгууллагыг байгуулах, бүрдүүлэх асуудалд санаа зорилготойгоор сонгуулийн дүнг будилаантуулах замаар оролцож, эцсийн зорилго нь юу вэ гэхээр, төрийн эрхийг хууль бусаар авах, төрийн эрх барих дээд байгууллагыг хууль бусаар байгуулах ийм зорилго, зорилтдоо хүрчихсэн этгээдэд өнөөдөр хариуцлага хүлээлгэхгүй л явж байгаа. 
Тийм учраас өнөөдөр эдгээр ийм этгээдүүдэд тооцох хариуцлагыг чангатгая гэж байгаа юм.  Сонгуулийн дүнтэй холбоотой жагсаал, цуглааны асуудал бол би түрүүн хэлсэн, бусад хууль тогтоомжоороо зохицуулагдаад явна. Энэ санаачилж байгаа хууль бол энэ жагсаал, цуглаантай огт хамаагүй гэдгийг энд тодорхой хэлье.

Д.Одбаяр: Энд ийм асуулт гараад байна. Үндсэн хуулийн бус аргаар  авахаар сонгуулийн дүнг зохион байгуулалттайгаар будилаантуулсан. Эрүүгийн хууль дотор бол Үндсэн хуулийн бус аргаар  гэдэг үг байхгүй байгаа. Үндсэн хуульд нийцсэн аргаар бас будилаантуулах гэсэн тийм юм нөгөө талд нь харагдаад, тэгэхээр томъёолол дээр танилцуулгад орох ёстой өгүүлбэр маань томъёолол дотор яваад байгаа юм шиг л харагдаад байгаа юм.  Наадах гол санаа нь Сонгуулийн дүнг л зохион байгуулалттайгаар будилаантуулж байгаа асуудал.  Арга нь ойлгомжтой. Эрүүгийн хуулийнхаа бичиглэлийн томъёололтой уншигдахдаа Эрүүгийн хууль дотроос Үндсэн хуулийн дагуу гэдэг үг байж байгаа. Үндсэн хуулийн бус арга гэдэг энэ үг Эрүүгийн хууль дотор харагдахгүй л байгаа юм. 
С.Эрдэнэ: Үндсэн хуулийн бус аргаар гэдгийг хэн ч ойлгоно шүү дээ. 

Д.Одбаяр: Би яагаад ингэж асууж байна вэ гэхээр, нэгдсэн хуралдаан дээр хэлэлцүүлэг явахад  эцсийн хэлэлцүүлгийн шатанд Байнгын хороо анхаарах тийм юм гараад ирэх юм биш байгаа гэж бодож  асууж байна. 

Үүгээрээ явуулаад оруулна гэвэл тэр хооронд асуудлууд гарна. 

С.Эрдэнэ: Үүнийг 821 дүгээр зүйлийн гарчиг байгаа шүү дээ. Сонгуулийн дүнг будилаантуулж, төрийн эрх мэдлийг хууль бусаар авах, хуйвалдаан зохион байгуулах гэсэн энэ агуулгаар нь оруулж болно л доо. Заавал Үндсэн хуулийн бус аргаар гэдэг үг орох албагүй. Нэг үгээр хэлбэл, сонгуулийн дүнг будилаантуулж, төрийн эрх мэдлийг хууль бусаар авах хуйвалдаан зохион байгуулсан бол 5-10 жил хүртэлх хугацаагаар хорих ял шийтгэнэ гээд, томъёоллыг ингээд оруулчихъя.

Р.Гончигдорж: Би зөвхөн дүнг гэдгийг хэтэрхий явцууруулж байна гэж ойлгоод байгаа юм. Сонгуулийг өөрийг нь будилаантуулж болох юм. Саяны хэлсэн томъёоллоос гадна Сонгуулийн дүнг зохион байгуулалттайгаар будилаантуулсан гэдгээс гадна, ерөөсөө сонгуулийг зохион байгуулалттайгаар будилаантуулсан. Тэнд дотор  дүнгий нь будилаантуулна, эсхүл хүмүүсүүдийг орох байдлыг нь хяхсан, хавчсан юм уу? тэгээд хууль бус аргаар төрийн эрх мэдлийг авах.

С.Эрдэнэ: Тэгээд сая протокол дээр сууснаар нь найруулъя, манайхан.

Д.Одбаяр: Зөвлөх бас сая хажуунаас хэлээд байна л даа. Улс төрийн зорилго гэдэг маань бас өргөн агуулгатай, шингэж орох хэрэгтэй болж байгаа юм. Улс төрийн зорилгогүй, би ингээд сонгуулийн дүн будилаантуулаад, улс төрийн зорилго байгаагүй шүү дээ гээд тийм юм болоод байгаа юм. Би будилаантуулсан л даа, тэгэхдээ тийм зорилго байгаагүй.  Будилаантсан нь үлдээд байна. 
Р.Гончигдорж: Төрийн эрх мэдлийг хууль бус аргаар авахаар сонгуулийг зохион байгуулалттайгаар будилаантуулсан бол гээд.

Д.Одбаяр: Субъектив тал нь дэндүү нотлоход хүнд болсон тийм томъёоллууд ороод байгаа юм. 

С.Эрдэнэ: Ойлголоо, саналуудыг хүлээж авлаа.

Д.Одбаяр: Саналын томъёоллоо бичиж өгч, саналаа хурааж, тэгээд редакци байх юм шүү гэдгээ л үлдээх хэрэг байна даа.

Асуултаа тасалъя. Саналтай гишүүн байна уу? Тэмүүжин гишүүн.

Х.Тэмүүжин: Дээд талын томъёоллыг бараг ойлгочихлоо. Тайлбар дээр үндсэндээ энэ зүйл заалт чинь бол Сонгуулийн хэсгийн хороог худалдаж авах, тэнд байгаа нөхдүүдэд сонгуулийг будилаантуулах зорилготой зохион байгуулалт хийх гээд юмнууд чиглэчихэж байна. Сонгууль механикжиж байгаа, автоматжиж байгаатай холбоотойгоор жишээ нь техник, технологи эвдсэн, тийм тийм үйлдлүүдийг тайлбар дээр бичиж өгөх шаардлага байна уу? үгүй юу? нэг. Энэ тайлбар дээр нэгээс илүү удаа санал өгөх гээд сая өөр зүйл заалт руу орчихсон. Гэмт хэргийн  гипотезийг энэ дээр тайлбарлаад  байгаа юм. Тийм учраас нэгээс илүү удаа санал өгөх гэсэн тэр хэсгээ эндээс аваад, тэнд харин сонгууль механикжиж байгаатай холбоотой зохистой хэдэн томъёолол тавьчихмаар байна. Магадгүй сонгууль будилаантуулах гэдэг энэ рүү чинь шинэ технологи маань орохгүй байх эрсдэлтэй. Тайлбараараа түүгээрээ хамаатуулна шүү гэдгийг шүүгчид хэлж өгөхгүй бол түүнийгээ  харин яаж томъёолох вэ?
Р.Гончигдорж: Тэмүүжин гишүүний хэлсэнтэй холбогдуулж, би түрүүн зөвхөн завдсан гэдгийг хэлсэн. Энэ тайлбар өөрөө тайлбар л байх хэрэгтэй. Өөрөөр хэлбэл, 82.1-д хэлсэн, тэр гэмт хэрэгт оролцохоор завдсан боловч гэмт үйлдэл эхлэхээс өмнө энэ тухай төрийн байгууллага, албан тушаалтан сайн дураар мэдэгдсэн этгээдийг эрүүгийн хариуцлагаас чөлөөлнө гээд заачихъя. Бусад тэр жижиг юмнууд хэрэггүй, тэгэхээр энэ чинь бүр өөр юм руу орчихно. Тэмүүжин гишүүний хэлж байгаа санааг яг тэгж ойлгож байна. Тэр тайлбар нь 811.1-д заасан гэмт хэрэгт оролцохоор завдсан боловч гэмт үйлдэл үйлдэгдэхээс өмнө өөрийгөө үүнээс яасан бол эрүүгийн хариуцлагаас  чөлөөлөгдөнө. 

С.Эрдэнэ: Гончигдорж гишүүний гаргаж байгаа саналаар тайлбар дээр нь санал хураалтаа хийгээд явчихъя.

Р.Гончигдорж: Тайлбар гэдэг ерөөсөө л тэр. 

Х.Тэмүүжин: Гончигоо гишүүнийхээс минийхээс нэг юм нь өөр байна. Хойд талын завдсан үйлдлийг хариуцлагаас чөлөөлөх тайлбараас гадна энэ гэмт хэрэгт ийм ийм зүйл багтана шүү гэдгийг тодорхойлж өгөх юм уу? би өгч байна гэж ойлгоод байна. Одоо жишээ нь Сонгуулийн дүнг будилаантуулсан чинь, санал дарсан чинь, техник, механик юуг эвдсэн чинь энэ гэмт хэргийн бүрэлдэхүүнд орно шүү гэдгийг энд тайлбараар зааж өгөх гэж байна уу? эсхүл зөвхөн хойд талын Гончигдорж гишүүний хэлж байгаа шиг, эрүүгийн хариуцлагаас чөлөөлөх хэсгээ л зааж өгч байгаа юм уу? 
С.Эрдэнэ: Чөлөөлөх хэсгээ л зааж өгсөн юм. Будилаантуулах гэдгээ бид нар арай өөр өргөн утгаар аваад байгаа юм. 

Х.Тэмүүжин: Тэгвэл чөлөөлөх хэсгээ зааж байгаа бол өмнөх текстээ шууд хуулчихсан нь дээр.

Д.Одбаяр: Энэ хэлэлцэх эсэх дээр бид нар нэмэлтээр оруулж ирсэн учраас саналын томъёоллууд явдгаараа яваад, редакци ардаа үлдэнэ гэдгээр ойлгож, хурлаа  дуусгахгүй бол хоёр гишүүн  энэ асуудлыг нэмэлтээр оруулж ирсэн шүү дээ. Тэгэхээр тэгж явах нь зүйтэй байх. 

Би санал хураалгасны дараа хэлье гэж бодсон юм. Энхболд, Эрдэнэ гишүүд ээ, дэгээр энэ асуудал маань зохицуулах гэж байгаа харилцаа нэг гэж үзэж болно. Сонгуультай холбоотой Эрүүгийн хуульд нэмэлт, өөрчлөлт оруулахтай холбоотой. Тийм учраас  чуулганы нэгдсэн хуралдаанаар болон дараагийн эцсийн хэлэлцүүлэг явахад хялбар болох үүднээс та хоёр санаачлагч зөвшөөрвөл хамтад нь явуулах нь бас зөв байж магадгүй юм уу гэсэн санал надад байна.  Тийм юм бодогдож байна. Төсөл санаачлагчид өөрсдөө саналаа хэлэх юм уу? ер нь ингээд ойлгочих уу.
С.Эрдэнэ: Ингээд ойлгоод л явчихъя.

Д.Одбаяр: Дэгийн тухай хуулиар бол төсөл санаачлагчид зөвшөөрвөл Байнгын хороон дээрээс ийм ижил харилцааг зохицуулж байгаа хуулиудыг хамтадгаад явуулж  болно. Байнгын хорооны шатнаас эхлээд, одоо анхны хэлэлцүүлгийн шатнаас. Хэлэлцэх эсэх тусдаа болчихдог. Тэгвэл тэгж явуулна гэж ойлгох уу? 

С.Эрдэнэ: Тэгье.

Д.Одбаяр: Ингээд протоколд орчихлоо. Саналын томъёолол хаана байна?

Улсын Их Хурлын гишүүн Р.Гончигдоржийн гаргасан, 821.1-ийн төрийн эрх мэдлийг хууль бус аргаар авах зорилготой . . . 

Та томъёоллоо хэл дээ, Гончигдорж гишүүн.

Р.Гончигдорж: Төрийн эрх мэдлийг хууль бус аргаар авах зорилгоор сонгуулийг зохион байгуулалттайгаар будилаантуулсан бол 5-10 жил хүртэл хугацаагаар хорих ял шийтгэнэ.

Д.Одбаяр: Саяны  зарчмын зөрүүтэй саналыг дэмжиж байгаа гишүүд гараа өргөнө үү.

10-8.

Р.Гончигдорж: Тайлбар хэсэг дээр

З.Энхболд: Эрүүгийн хуулийн 82.1 чинь өөрөө тайлбартай юм байна. Түүний дараагийн тайлбарыг 2 гэж нэрлэж байгаа юм.

Р.Гончигдорж: Тайлбар 2. 821.1-д заасан гэмт хэрэгт оролцохоор завдсан боловч гэмт үйлдэл эхлэхээс өмнө энэ тухай  төрийн зохих байгууллага, албан тушаалтан сайн дураараа мэдэгдсэн этгээдийг эрүүгийн хариуцлагаас чөлөөлнө.

Д.Одбаяр: Энэ саналыг дэмжье.

10-8.

Р.Гончигдорж: 822-ын томъёолол. Энэ хэргийн улмаас хүний амь нас хохирсон, эсхүл их хэмжээний хөрөнгийн болон бусад хор уршиг . . .

Д.Одбаяр: Эд хөрөнгийн гэсний өмнө их хэмжээний гэдгийг нэмэх.

Гончигдорж гишүүний санал,  эд хөрөнгийн гэсний өмнө их хэмжээний гэж нэмэх саналыг дэмжье.

10-8.

Гишүүд төсөл санаачлагчийн зүгээс нэгдсэн хуралдаанд хамтад нь хэлэлцүүлэхийг зөвшөөрсөн. Тийм учраас дүгнэлтийг Тэмүүжин гишүүн чуулганы нэгдсэн хуралдаанд танилцуулъя.

Ингээд  Хууль зүйн байнгын хороо өнөөдрийн хэлэлцэх асуудлаа хэлэлцэж дууслаа. 

Гишүүдэд баярлалаа.

Хуралдаан 12 цаг 10 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ:

